JOSUE
Tx'olbil Xo0'l Yiliwre'j
Yi bajxom yi xcon tan Ryos tetz xel Moisés na
bi'aj Josué. Yibi' yi jun Josuéja'tz ja xcon tetz bi' yi
liwre'j. Ncha'tz yi Josuéja'tz i' chibajxom yi e’ xonl
Israel yi cyocompone'n Canaan
Yi Weklil Yi Liwre'j

Yi bajx wekl (Cap. 1-12) na xtxol yi Xe'n cu'n
ban Josué scyuch' yi e' mas xonl Israel tan
chicambal nin tan cyetzal yi ama'l yi na bi'aj
Canadn. Tul yi e'chk capitulo-a's na jal e'chk
xtxolbil ka'n chitane'n:

Yi quicy'e'n wi tzanla' Jordan;

yicwe'n woc'yi e'chk tapij tetz yi tnum Jerico
tu yi tnum Hai;

yi xtx'amxe'n yi yaj Hazor, tu yi e'chk oyintzi’'
yi e' ban tan chicambal winin ama'l cwent
Canaan.

Yi ca'p wekl (Cap. 13-22) na xtxol yi Xe'n cu'n
banJosué tan jatxle'n yi e'chk ama'l Xchik'ab yi
jujun k'u'j xonl Israel. Ej nin ncha'tz na xtxol
yi Xe'n cu'n ban yi bixewe'n cobox tnum tan
colol tib jun yaj yi ja quim jun tuch' tamn yi
nk'e'tz txumijt ntule;j.

Yi toxe'n wekl (Cap. 23-24) na xtxol e'chk
wi'tzbil yol yi tal Josué scyetz cyakil yi e’ xonl
Israel yi txant tan quime'n i'. Ncha'tz na xtxol
yiXe'n cu'n e' ban tan quiwse'n yi trat yi bnix-
nak cyak'un chimam chite' tu Ryos. Na tzaj wi'
yi liwr tan yi xtxolbil yi Xe'n cu'n chiquime'n

Josué tu yi pale' Eleazar yi cy'ajl Aaron.

Yibixewe'n Josué tetz xel Moisés

1 Itzun bantz, te yi nsken quim Moisés, yi
Xchakum Ryos™, nintzun jilon Kataj Ryos tetz Josué.
Yi Josuéja'tz i' cy'ajl Nun, nin i' Xch'eyum Moisés
banak.

2 Ttzun tal Kataj tetz: “Ma jalu' Josué, ja quim
Moisés, yi inchakum. Cha'stzun te tajwe'n tan
abajxe'n cy'en Xchiwutz cyakil yi e’ mas atanum,
yi e' xonl Israel, wi yi a' Jordan, bantz itopone'n
swutz yi ama'l yi swak'e' tzitetz.

3”Suki'nt cyakil yi e'’chk ama'la'tz wa'n tzitetz,
chi walnak tetz Moisés.f Cyakil yi ama'l kale
cxicy'e'twok, itetz shne'. 4Suki'ntyi e'chk ama'la'tz
tzitetz,f yi na xe'tnin te yi ama'l tz'inunin tu' jalen
te yi wi'wtz Libano. Ma tele'n tzi'n, cho'n na xe't
tzaj tzi yi jun chin wutzile'n tzanla' Eufrates, nin
na opon jalen te yi mar Mediterrdneo, kale na
cwe't yi k'ej. Nin na jop cyakil yi chi'ama'l yi e’
hitita.

5”Cya'ljun xcye' tzawe'j Josué te yi cobox K'ej yi
atiX tzone'j wuxtx'otx', na chinxomok tzawe'j, chi
banakin te'j Moisés. Quil Xwil cyen achuc, nailenin

chinxomok tzawe'j.§ 6 Benk awukan ttx'otx™
nin quil cxob, na aX cXocopon tan jatxle'n cu'n

* 11 “Kchakum Ryos”. Tul yol Kataj qui na elepont jun tu' mos,
ma na jun yi tk'o'n tib tan xcone'n tetz Ryos tetz cu'n talma'. Ej nin

at k'ej yi juna'tz swutz Ryos. Nm 12:7; Jos 1:2-7; Mal 4:4. T 13
Gn 15:18-21; 28:13. f1a Tz'elepon cu'n Kataj Ryos te yi yol yi
sukint ta'n. Jer 16:14-16; Am 9:11-15; Zac 8:4-8. § 1:5 Dt 31:6, 8;
Heb13:5. © 1:6 Dt31:6,7,23.

chi'ama'l yi e' intanume'j. Yi ama'la'tz, ya'stzun yi
suki'nt wa'n scyetz imam ite'. 7 Ntin na taj yi benk
awukan ttx'otx', nin yi quil cxob. Nque'n il tan
banle'n tane'n cyakil yi ley yi talnak yi inchakum
Moisés tzatz. Xomen te'j, quib yi na tal, bantz
penin sk'il sban cyakil yi e'chk takle'n yil tzaban.

8 ”Ntin na taj yi quil tz'el te ac'u'l, yi mbi na tal
yi liwr kale atit yi wetz inca'wl. Sk'ejl nin lak'bal
na taj yil tzatxum yi mbi na tal. Nin kol cxom te'j,
penin sk'il sbne' cyakil yi tzabne'.

9”Qui bin cxob. Benk awukan ttx'otx'. jQui-
wit! Quil tzacabej ac'u'l, na in awAjcawil, nin in
aRyosil, nin chinxomok tzawe'j alchok cXa'jnint.”

Yi toque'n Josué tetz chibajxom yi e’ xonl Israel

10 Toque'n tzun Josué tan chicawe'n yi e' mas
ajcaw yi ate' Xchixo'l yi e' xonl Israel.

11 Ttzun taltz scyetz: “Chibenku’ Xchixo'l yi €'
katanum, nin cyale'u' scyetz: ‘Banwok list iwa'.
Na le oxt k'ej kicy'pon wi a' Jordan tan ketzal
yi ama'l yi ja wi't suk Kataj yi kaRyosil sketz,’
che'chu’ shan.”

12 Ncha'tz jilon Josué scyetz yi e' xonl Rubén,
scyuch' yi e' xonl Gad, scyuch' jun k'u'j scyeri e’
xonl Manasés yi cobT elnake'. 13 Itzun taltz scyetz:
“Ulk tx'akx yi yol Moisés, yi inchakum, Xchic'u'lu'.
Na je yol i'e’j: ‘Kataj, yi kaRyosil mmak'on yi
ama'le'j tan cyetzalu' nin tan cya'te'nu' swutz,’” chij
i' ban. 14 Chicyajk cyen bin yi quixkelu' scyuch'
chinitxajilu' tzone'j. Ncha'tz yi cyawunu' chicyajk
cyen tzone'j. Na yi ama'le'j, yi at jalajicy' tzaj yi a’'

T 1:12 Yie'xonl Manasés cob k'u'j e' ban. Atjun k'u'j e' cyaj jalajt
cyenyia'Jordan. Nin junt k'u'j jalaj icy'tzaj yia' Jordan.



Josué 1:15 iv Josué 2:1

Jordan, ya'stzun yi cyeru' yi tak'nak Moisés. Poro
cyakil yi e'u’ yi chusij che'tu' tan oyintzi', yi e'u’
yi qui na chixobu', ba'n chixomu' tu chima'clu’
ske'j tan kuch'eye'n. 15 Tajwe'n tan kuch'eye'n,
jalen cu'n yil tak' Kataj ketz ka'ama'l tan kujewe'n
swutz chi mban i' tan tak'le'n yi cyeru'. Yil ko'c
tetz taw yi ama'l yi stk'e' Kataj sketz, kalena's tzun
cha'jt tzaju' swutz chi'ama'lu’ yi at tzone'j jalajicy’
tzaj yi a' Jordan, yi ntak' Moisés yi Xchakum Ryos
scyeru',”f stzun Josué bantz scyetz.

16 “Ba'n ta', che'ch. Skabne' cyakil yi na talu', na
list o' tan kabene'n kale na tajwitu'. 17Nin kocopon
jak' ca'wlu' chi banako' te Moisés. Ntina'tz na
kaj, yi nink xom Kataj Ryos te'ju’ chi banak i' te
Moisés.§ 18 Ncha'tz, alchok scyetz yi quil tz'oc jak'
ca'wlu', tajwe'n tan quime'n. Ntina'tz na kaj kal
teru' jquiwit! Benk tkanu' ttx'otx',” che'ch bantz
tetz Josué.

2

Yi chibene'n Xchakol Josué cob xk'ukwil tan
tilwe'n Jerico
1 Itzun bantz, te yi ate' yi e' xonl Israel le
ama'l Sitim, nintzun e' ben Xchakol Josué cob
xk'ukwil. Te yi ntaxk chiben, nintzun tal scyetz:
“Quibene'nk tan tilwe'n Xe'n tane'n yi tnum Jerico,
tuml yi e'’chk ama'l yi at cwent,” stzun i' bantz.
Yi chibene'n tan tilwe'n e'chk ama'la'tz cho'n
tzun cyopone'ntz xe ca'ljun xnanyiwi'tz bnol tetz

yi na bi'aj Rahab,” yi najlij Jeric6. Ya'stzun e' cyaj

 1:15 Nm 32:28-32; Dt 3:18-20; Jos 22:1-6. S 1:17 Nm 27:20; Dt
34:9. ¥ 2:1 Heb 11:31; Stg 2:25.

cyent te yi jun ak'bala'tz. 2 Poro at tzun jun opon
tan talche'n stziblal tetz yi rey yi at Jericd. Nin je
yoli'e'j:

—Te yi akale'ne'j at e’ xonl Israel yi ja chu'l tan
xk'uke'n yi katnumil, che'ch bantz.

3 Chibene'n tzun Xchakol yi rey cobox aj man-
tarinl tan talche'n tetz Rahab:

—Chajwe'e'l tzaj yi e' xonl Israel yi ncho'c xe
aca'l. Na ja chu'l tan xk'uke'n yi ka'ama'l, che'ch
yie'aj mantarinla'tz.

4 Poro yi xna'n nsken che' tew yi cob yaja'tz.
Saje'n tzun tlol yi xna'n scyetz yi e' aj man-
tarinla'tz:

—Bintzinin, ja chu'lak cob yaj swuch', poro
quinin mme'l intxum tetz yi na' nchisaje't.
5 Akale'nt cuntu' nche'l, te yi ntaxk jopxij yi e'chk
sawan. Ncha'tz qui na wil alo' ncha'jnint. Poro yi
nink chiben chanu' tan chitz'amle'n, Xchitx'amxok
cyanu', stzun Rahab ban scyetz.

6 Poro nsken che' tew i' yi cob yaja'tz wi ca'l. Na
cho'n cyoque'ntz ta'n jak' e'chk tkan lino yi at wi
ca'l tan skejse'n.

7 Chibene'n tzun yi e' Xchakum rey tan
chitz'amle'n klo'. Cho'n chibene'n tul yi be' yi
na opon tzi Jordan kale na chicy'e't wunak. Watok
cunin tzun che'l tzaj yi e' sanlara'tz yi jopxe'nt yi
e'chk puertil yi tnum.

8 Itzun bantz, te yi ntaxk chiwit yi e' xk'ukwil,
nintzun je' Rahab wica'ltan yol scyetz. Itzun taltz:

9 —Na wocsaj yi ak'ijt yi e'chk ama'le'j scyeru’
tan yi cyeru' chiRyosilu'. Cha'stzun te wi'nin na
kaxob scyeru'. Na cyakil yi o' yi najlcho’ tzone'j,

jalt nin tan kaquime'n tan xo'w. 10 Ncha'tz kubit-
nak yi Xe'n cunin skeje'n yi Cyak MarT Xchiwutzu'
tan Ryos yi cyele'n tzaju' Egipto. Nin kubitnak yi
mbi cu'n bajij scye'j Sehdn tu Og? yi cob chireyil
yi e' amorreo yi najlche’ jalajcy'en yi a' Jordan. Ja
kubit yija che'l cu'n cya'nu' swutz.

117Yi kubital yi xtxolbila'tz, nintzun o' bisuntz
tan. Cya'l jun yi nink nimsaj c'u'l tan xcyewe'n
cu'n Xchiwutzu' tan oyintzi', na ja el katxum tetz
yi cyAjcawilu’, yi chiRyosilu', 1' taw yi tcya'j tu yi
Wwuxtx'otx'.

12”Ma jalu' bin, chibne'u' jun pawor swetz, chi
mimban wetz scye'ju’. Cyale'u' swetz swutz cu'n
chiRyosilu' yi quil chinquim cyanu' cyuml yi e’
intaj scyuch' yi e' wutzicy yil chu'lu' tan oyintzi'
tzone'j. Ej nin cyak' cyenu' jun techl swetz, bantz
k'ukewe'n inc'u'l scye'ju’. 13 Ncha'tz nink chiclax
intaj tu intxu', scyuch' yi e' inxibin tu yi e' mas
wutzicy, scyuch' cyakil yi e' inxonl. Ko' chicole'u'
bin tk'ab quimichil, stzun Rahab bantz scyetz.

14—Quil bisunu'. Yil tak' Kataj yi ama'le'j sketz,
skak'e' kib tan chicolche'nu’, penin sk'il che' ka-
cole'u'. Poro qui na kaj yil cyalu' katziblal tetz jun,
che'ch yi cob xk'ukwila'tz bantz.

15Yi ca'l Rahab cho'n at wi tapij yi at solte'j
yi tnum Jeric. Cho'n tzun chicwe'n tzaj yi e'
xk'ukwila'tz tan Rahab te akwil. 16 Poro yi ntaxk
chicu' tzaj, nintzun taltz scyetz:

—Cho'n chibenku' wi'wtz, bantz quil chijalu’
cyak'unyie'yina chitzan tan chijoylenu'. Cyewe'
quibu' wi'wtz tetz ox k'ej, jalen cu'n yil chipakxij

T 2:10 Ex14:21. I 2:10 Nm 21:21-35.

yi e' yi nche'l tan chijoylenu’, kalena's tzun
chicy'ajtu’ chibe'u’, stzun Rahab ban scyetz.

17 Cyaje'n tzun cyaloltz tetz Rahab:

—NtyoXtu'. NKkaje'n ketz, poro kelepon cu'n te
kayol yi ja wi't cyaj kasukil teru'. 181 bin jalu',
tbit tzaju' kayole'j: Yil ku'l tzaj tan oyintzi' tzone'j,
ba'n c'alquenu' yi jun akwile'j, yi cyak yubil, te yi
wentanu'il yi ca'lu' kale kelpone't. Nin ba'n chimol
quibu' xe ca'lu’, scyuch' yi e' taj xtxu'u, tu yi e’
stzicyu' nin yi e' xonl yi taju’. 19 Alchok scyetz yil
tz'el solte'j yi ca'lu’, squimok, nin qui'c ketz kapaj
te'j kol quim, ma na i' ajpaj te'j. Poro ko at jun
sketz ketz yil tz'oc tan chibiyle'n yi e' yi ate' xe
ca'lu’, o' tzun ajpajtz sbne'. 20 Poro ncha'tz kol
talu' katziblal, qui't kaban tane'n yi nkasuk teru’,
che'ch yi e' xk'ukwila'tz bantz tetz Rahab.

21—Ba'n, chij Rahab.

Nintzun e'jatx quibtz. Yi chicwe'n tzaj, nintzun
oc c'alol Rahab yi jun akwila'tz te yi wentanu'il yi
calli'.

22 Inti yi e' xKk'ukwila'tz cho'n chibene'ntz
wi'wtz, nin cho'n cya'te'n tetz ox k'ej tan ew ib xo'l
tze'. Ma yi e' sanlar yi na chitzan tan chijoyle'n
nin e' pakxij junt tir thum na cya'l e' jale't. 23 Ma yi
ticy'en yi ox K'eja'tz, nintzun e' cu' tzaj wi'wtz, nin
e' cy'ajt chibe' tan quicy'en wi a'. Kalena's tzun
cyopone'ntz te Josué.

Yi cyopone'n, nin baj chitxolil tetz Josué cyakil
yi e'chk takle'n yi mbajij scye'j. 24 Itzun cyaltz:

—Jawi't tak' Kataj cyakil yi e'’chk ama'l sketz, na
ja kil yi wi'nin na chixob yi e' wunak sketz.

3
Yiquicy'enyie’ xonlIsrael wia' Jordan

1Ttzun bantz le junt eklok, chin jalchan cunin
tzun e' baj c'ase'n Josué scyuch' cyakil yi e' xonl
Israel. Nintzun e'icy'tz swutz yiama'l Sitim. Cho'n
tzun cyopone'ntz stzi' a' Jordan, kale e' cyaj cyent
tetz ox K'ej.

2Ej ninyi ticy'e'n yi ox k'eja'tz, nintzun e' ben yi
chibajxom tan talche'n yi ca'wle'j scyetz:

3 “Yil quilninu' yil tz'icy' yi caXa' kale atit yi
quiwel yol Kataj yi kaRyosil, ban chixomninu'
wutz coc. Na tz'icy'pon chicy'al yie' pale'yi e’ xonl
Levl,

4”Tajwe'n chixomninu' wutz coc yi caXa'a'tz na
qui cyajske'nu’' yi be' kalel kicy'e't. Poro qui'c
rmeril tan cyocomponu' mero wutz coc yi caXa'.
Ma na tajwe'n tan cyaje'n cyen jun kildmetro™
Xchixo'lu' tu yi caXa'a'tz.”

5> Ncha'tz tal Josué yi xtxolbile'j scyetz yi €'
tanum: “Chixanse' quibu’, na ek, Xchaje' Kataj jun
chin milawr skawutz.”

6 Ncha'tz tal i’ scyetz yi e' pale: “Chipalninu’ yi
caXa', nin ba'n chicy'u' wi a'. Chibajxoku' Xchiwutz
yie' mas katanum,” stzun Josué.

Ya'tz nintzun cyulejtz, nin ben chipalol yi caXa'.
Nin e' bajx cu'ntz Xchiwutz yi e’ mas xonl Israel.

7 Tlol tzun Kataj tetz Josué: “I bin jalu' Josué,
sbne' opon tunintz sjalok mas ak'ej wa'n Xchiwutz
yiatanum. Nin tz'elepon chitxum tetz yi xomchin
tzawe'j, chi banakin te Moisés. & Ncha'tz, ba'n

3:4 “Jun kilometro” i'tz yi tkanil yi parque central jalen kale atit
yi campament tetz peloti'n skuch'.

Xcawunin scyetz yi e' pale' yi palol tetz yi caXa'.
Alaj scyetz yil chopon tzi a' Jordan, tajwe'n tan
chixcyewen cu'n xe a',” stzun Kataj bantz tetz
Josué.

9 Bene'n tzun tlol Josué scyetz yi e' tanum:
“Chisajku’ tan tbite'n yi yol Kataj yi kaRyosil yi
swale' scyeru'. 10Yil chibenu' Xchiwutzu', tz'elepon
chitxumu' tetz yi bajxij yi kaRyosil skawutz, yi
kaRyosil yi itz' nin tetz. Na tz'ocopon i' tan chi-
laje'n len cyakil yi e' aj Canaan swutzak chi'ama'l,
yi e' hitita, scyuch' yi e' heveo, scyuch' yi e' fer-
ezeo, scyuch' yi e' gergeseo, scyuch'yi e' amorreo,
scyuch' yi e' jebuseo. 11 Tz'elepon chitxumu' tetz
yi xomij Kataj yi kaRyosil ske'j, yil quilu' yil bajxij
yi caXa' skawutz yi jun caXa'a'tz kale atit yi quiwel
yiyoli'. Yijun Kataj a'tz i' taw cyakil ama'l bene'n
tzi'n wi munt.

12 »Ma jalu', tajwe'n chisicy'e'nu’ coblaj yaj
Xchixo'lu'. Jun te jujun k'u'j xonl Israel. 13 Na yil
copon yi quikan yi e' pale'yi cy'anl tetz yi caXa'a'tz
Xe a', copon jatxol tib yi @' Xchuc. Nin stanek yia'yi
na elu'l, nin smole' tib,” stzun Josué bantz.

14 Icy'e'n tzaj nintzun e' ban yi e' xonl Israel
swutz yi ama'l kale ate't. Nin e' bajx cu'nyie' pale’
yi palol tetz yi caXa'. 15Yi cyule'n stzi' a' Jordan,
nintzun e' bajx cu'n yi e' pale' yi q'uil tetz yi caXa'
xe a'. (Te yi tiempa'tz nim te'j yi a' na i'tz k'alaj.)
16'Yi chicwe'n pone'n Xe a' nintzun cu' cabsal tib yi
a'yinaelu'l. Tircu'n cwe'n makol tib jalen le tnum
Adan, yi at naka'jil yi ama'l Saretdn. Ma yi a' yi
sken wi't e, cho'n stzaje'n pon le yi mar yi chin c'a’
nin tan atz'um nka yi Mar Muerto. Ya'stzun bantz
yi cwe'n jatxol tib yi a' Jordan, nin yi quicy'e'n tzaj

yie'xonl Israel. Cho'n tzun quicy'e'n tzaj swutz yi
tnum Jerico.

17Mayie'pale'yiq'uiltetzyicaXa' cho'ne'cwe'n
txiclok nicy'al yi tkambe'n a' yi nsken skej. Cho'n
e' cyaje'n cyentz, jalen cu'n quicy'e'n tzaj cyakil yi
e'xonl Israel jalajicy' tzaj. Skejenle'n tzun yi ama'l
kale e'icy' tzit yi xonl Israel.

4
Yije'ntzajyicoblaj c'ub le xo'mbil a'

1 Itzun bantz, yi chibaje'nicy' tzaj cyakil yi e’
xonl Israel wi a' Jordan. Nintzun tal Katajtz tetz
Josué: 2“Txa'we'e'n coblaj yaj. Txa'e'n jun te jujun
k'u'j xonl Israel. 3Nin alaj scyetz tan chibene'n tan
je'se'ntzajjun c'ub tejujunle xo'mbil a'. Nin cho'n
lje' tzaj cya'n kale txiclche't yi e' pale' yi palol tetz
yi caXa'. Nin cy'ajwoknin, kale cxcyaj cyentwok
jalu’, nin banwok jun muyc te'j,” stzun Kataj bantz
tetz Josué.

4 Inin tzun tulej Josué-tz quib yi a'lchij
tetz. Chije'n tzun xtxa'ol coblaj yaj, jun te
jujun k'u'j xonl Israel. > Nin ben tloltz scyetz:
“Quibene'nkwok nicy'al yi xo'mbil a' kale
txiclche't yi e' pale' tu yi caXa', kale atit yi ca'wl
Kataj. Nin palwok tzaj jujun c'ub te jujun. Xomok
cyen tu' tajlal te coblaj k'u'j o' yi o' xonl kamam
Israel. 6Yi coblaj c'uba'tz xconk sketz tan banle'n
jun muyc tetz jun techl® sbne' opon tunintz.
Nin tzantzaj yil chijak yi e' kanitxa' yi mbi na
elepont yi jun muyca'tz, 7 ba'n tzun kaltz scyetz:
Yi muyque'j na Xchaj yi Xe'n ban yi kicy'e'n tzaj wi

* 4:6 Dt27:2.

a'Jordan. Ba]x ticy'e'n tzaj y1 caXa'. Maticy'e'n tzaj,
nintzun cu’ jatxol tib yi a'. Ya'stzun xac yi coblaj
c'uba'tz tan tule'n tx'akx tkac'u'l yi Xe'n cunin ban
yi kicy'e'n tzaj wi a' Jordan,” ko'ch sbne',” stzun
Josué bantz scyetz.

8 I nintzun cyuleja'tz, quib yi tal Josué scyetz.
Nintzun je' tzaj chicy'al coblaj c'ub le xo'mbil a'.
Jujun c'ub te jujun k'u'j xonl Israel. Nintzun ben
quicy'altz kale atit chicampament. Nin cu' chi-
wekoltz, chi tal Kataj tetz Josué. 2 Poro te yi ntaxk
chicy' tzi a' Jordan, nintzun oc Josué tan wekle'n
junt muyc tan coblajt c'ub, le xo'mbil a' kale e
xXcye' cu'ntyie' pale' tuyi caXa'. Nin iXnin wekije't
yic'uba'tz jalu'.

10 Ma yi e' pale'a'tz yi q'uil tetz yi caXa', e' cyaj
cyentz le xo'mbil a', jalen yi quicy'e'n tzaj yi e' mas
xonl Israel, quib yi talnak Kataj tetz Josué. Bnix
cyakil cyak'un quib yi tal Moisés tetz Josué. Ej nin
lajke'l nin quicy'e'n tzajtz. 11Yi chibajenicy’ tzaj,
kalena's tzun quicy'e'n tzaj yi e' pale' tu yi caXa'.
Nintzun e' cu'-t bajxok Xchiwutz yi e' xonl Israel.
12 Ncha'tz yi e' xonl Rubén, scyuch' yi e' xonl Gad,
nin yi junt k'u'j xonl Manasés, e' bajx cu'ntz tan
quich'eye'n yi e' mas chixonl, chi yi talnak Moisés
scyetz. Ej nin cy'a'n len chima'cl cya'n tetz oyintzi'
yi chibene'n tan quich'eye'n yi chixonl. 13 At 1o’
ca'wunak mil chixone'n yi e'a'tz yi list quitane'n
tan oyintzi', nin cho'n bajxche' swutz yi caXa' tetz
Kataj. Cho'n tzun cyopone'ntz wi Xk'ajlaj naka'jil
Jeric6. 14 Te yi tiempa'tz, jale'n nintzun ban mas
k'ej Josué Xchiwutz yi xonl Israel tan Kataj. Cyek
Xchi' Josué, chi e’ ban tan teke'n Xchi' Moisés yi itz'

tzaji'

15 Ma yi quicy'e'n tzaj cyakil yi e' xonl Israel
jalajicy' tzaj yi a' Jordan, nintzun tal Kataj tetz
Josué: 16 “Alaj scyetz yi e' pale' tan chije'n tzaj
tkambil a' tu yi caXa' tetz yi trat.”

17 Cawune'nin tzun Josué scyetz yi e' pale'a'tz
tan chije'n tzaj. 18 Itzun bantz, yi chije'n tzaj yi €'
pale’, nintzun xe'tij junt tir yi a' tan xo'n le xo'mbil.

191,e lajuj tajlal yi bajx xawT tetz yi yob, ya'stzun
yi quicy'e'n yi e' xonl Israel wi a' Jorddn. Cho'n
tzun bnixe'n chicampament le ama'l Gilgal yi at
swutze'l tzajJericd. 20Nin cho'n je'n wekol Josué yi
coblaj c'uba'tz yi saj quicy'al le xo'mbil a' Jordan.

21Yi wi't bnixe'n, nintzun tal scyetz cyakil yi €'
tanum: “Yil chijak yi kanitxa' tzantzaj yi mbi na
elepont yi cobox c'ube’j, 22 ba'n tzun kal scyetz yi
Xe'n cu'n ban yi kicy'e'n tzaj wi a' Jordan. 23 Nin
ba'n katxol scyetz yi Xe'n cu'n makxe'n yi tzanla'
tan Kataj yikicy'e'n tzaj, chi banaki' scye'j kamam
kate' yi quicy'e'n tzaj wi Cyak Mar. 24 Nin tan yi
xtxolbila'se'j, tz'elpon chitxum cyakil yi e' wunak
yi ate' bene'n tzin wi munt te yi Xchamil yi ketz
Kataj. Tajwe'n bin tan kak'ol k'ej i' shne' opon tun-
intz,” stzun Josué bantz scyetz cyakil yi e' tanum.

)
Yicya'tenyie' xonllIsrael Gilgal
1Ttzun bantz, yi quibital yi e' wi'tz cyajcawil yie'
amorreo yi ate' jalajicy' tzaj yi a' Jordan, nintzun
e' Xxobtz. Ncha'tz e' ban yi e' wi'tz cyajcawil yi e’

T 4:19 Yi bajx xaw le yob Xchixo'l yi e’ xonl Israel ni'cu'n tu xaw
marzo tu abril skaxo'l ketz.

aj Canadn yinajlche' naka'jil yi mar Mediterraneo.
Na nin quibit, yi Xe'n cunin ban Kataj tan cabse'n
cu'nyia' Jordan, yi quicy'e'n tzaj yi e' xonl Israel
tibaj. Qui'ct nintzun oc cyajaltz tan makle'n chi-
wutz na wi'nin chixobe'n scyetz.

2 Ej, ite'n nin tiempa'tz yi tlol Kataj tetz Josué:
“Banaj cobox c'ub yi chin cchilu' nin tz'an wi'. Nin
banwe' circuncidar junt tir yi e' xonl Israel yi qui
banij che' circuncidar.”

3 Inin tzun tulej Josué-tz. Toque'n tzun i'-tz
tan banlen cobox c'uba'tz. Nintzun octz tan
chibanle'n circuncidar® yi e' yaj wi ju'wtz Ar-
alot. 4 Oc Josué tan chibanle'n circuncidar, na
cyakil yi e' yaj yi nsken tz'ak chiyob yi cyele'n
tzaj Egipto, nsken chiquim le ama'l tz'inunin tu'.
5 Na cyakil yi e'a'tz yi e' el tzaj Egipto banijche'
circuncidar, poro nsken chiquim. Ma yi e' yi €'
itz'ij te yi ca'wunak yob, yi e'a'tz yi nchixon le
ama'l tz'inunin tu', qui banijche' circuncidar. ¢ E'
xon ca'wunak yob le ama'la'tz tz'inunin tu' tan paj
yi quinin chiban tane'n yi tajbil Ryos. Nin cho'n €'
quime'n cyakil yie'yinsken tz'ak chiyob yi cyele'n
tzaj Egipto. Ya'stzun ntulej Ryos tan qui quilol
wutz yi balaj ama'lf yi suk i’ scyetz chimam chite'.
7Ma yi chicy'ajl yi e'a'tz, ya'stzun yi oc Josué tan
chibanle'n circuncidar. Na cho'n quitz'e'n cyera'tz
tbe'. Nin ya'stzun chixel yi e' yi banijche’ circunci-
dar yi nsken chiquim.f 8Yi chibaje'n circuncidar

* 5:3 “Circuncision”, si'leju' nota tetz Gn 17:10-14; Ex 4:25; Ro 2:28;
1Co 7:19; Gl 5:6; Fil 3:3; Col 2:11. T 5:6 Le castiy na tal “donde
laleche yla miel corren como el agua”. Yi na elepont cobox yola'tz
i'tz yi “chin balaj nin yi ama'l”. i 5:7 Gn17:8-14.

chicyakil yi yaja'tz. Ta'ste'nin e' cyaje't cyentz
jalen cu'n yi tule'n yos scyuch'. 9 Tlol tzun junt tir
Kataj tetz Josué: “Te yi jun xtxolbile'j yi mmaban,
qui't tz'el itx'ix Xchiwutz yi e' aj Egipto.” Cha'stzun
te toque'n quen bi' yi jun ama'la'tz tetz Gilgal.§
Ite'n nin bi'a'tz yi ama'l jalu'.

10 Cho'n tzun cwe'n chicampament tetz cobox
K'ej, yi e' xonl Israela'tz le ama'l Gilgal yi at Xk'ajlaj
cwent Jericd. Itzun yi cwe'n k'ej te yi cyajlaj tajlal
yi xawa'tz, nintzun e' ban tane'n yi Pasc.” 11 Baj
pam cya'n yi qui'c xtx'amil tu ixi'n triw yi woyi'n.
Ma le junt eklok, baj wutz yi cojbil yi at Canaan
cyan. 12 Jetza'tz tzun qui't baj yi manaf cyan. Na
1yiwutz yi cojbil yi at Canadn, ya'stzun baj cya'n.

13 Itzun bantz, te yi at Josué naka'jil Jerico,
nintzun Xchaj tib jun yaj yi aj oyintzinl swutz i', yi
cy'anjun spar tan le k'ab. Bene'n tzun Xkansal tib
Josué nin ben jakol tetz:

—¢llu' pe' kacontr, nka cho'n xomij wiu' ske'j?

14_Cya'l xomije't wetz inwi' te']. Na yi in wetz
in yi wi'tz cyajcawil yi e' sanlar cwent Ryos, stzun
yijuna'tz ban.

Cwe'n tzun joklok Josué-tz jalen cu'n yi cwe'n
pone'n yi wutz wuxtx'otx'. Nintzun ben jakoltz
tetz yijun Sanlara'tz:

—¢Mbi'tztajwe'n tan imbnol ta', na in Xchakumu'?
¢Mbi nsaj tlol Wajcaw teru'?

15—Ma jalu' Josué, cy'ajwe' len yi axajab, na yi
ama'l kale txicl quiXe't, chin xan nin, stzun yi jun
wi'tz Ajcawa'tz bantz tetz Josué.

§ 59 “Gilgal” na elepont “kuxle'n solte'j”. * 5:10 Ex 12:1-13.
T 5:12 Ex16:35.

Inin tzun tulej Josuéja'tz, quib yi a'lchjj tetz.

6

Yicwe'nwoc'yi thum Jerico

1Ejitzunyitnum ]erlco nin ]Ole] cyakilyie'chk
sawanil, tan yi xo'w yi e' ban yi e' wunak scyetz yi
e'xonl Israel. Cya'lnintzun jun ak'lijama'l tetz tan
toque'n nka tan tele'n tul yi jun tnuma'tz. 2 Itzun
tal Kataj Ryos tetz Josué: “Bit tzaj Josué. Ja hixe'
wa'n, yi cxcyekwok scye'j yi e' aj Jerico, tuml yi
chireyil, scyuch' cyakil yi e' sanlar. 3 Poro je yi
tajwe'n tan ibnolwoke'j: Tajwe'n tan chixone'n yi
e' isanlar solte'j yi tnum Jericg, jun tir le jun K'ej,
tetz kak k'ej. 4 Ba'n chibajxij juk pale' swutz yi
caXa', nin ba'n chicy'ajnin juk curnet yi banij tan
tuc' cne'r. Ma le juki'n k'ej, tajwe'n tan chixo'mbel
juk tir solte'j yi tnum. Nin ba'n cho'c yi e’ pale'
tan tocse'n yi e'chk curneta'tz. 5 Yil tzibitwok yil
chitx'ixpuj kulil yi curnet, tajwe'n tan iXch'ine'n
icyakil cun. Nin junit tz'an iwi'. Ej, nin tan yi
xtxolbila'tz, copon woc' yi tapijil yi tnum. Shejnin
tzun cxo'cwoktz tul yi tnum tan chibiylen cu'n
cyakil yi e' yi ate'-tz,” stzun Ryos bantz tetz Josué.

6Toque'n tzun Josué tan chimolche'nyie'pale', i
tzun taltz scyetz: “Chicy'ajninu'yi caXa' kale atite't
yi ca'wl Kataj. Nin ba'n chibajxij juk pale' swutz
yi caXa', yi cy'a'n jujun curnet cyan yi banij tan
tuc' cne'r, swutz yi caXa'a'tz.” 7 Nintzun cawun
nin scyetz cyakil yi e' wunak tan chixone'n solte'j
yi tnum. Ma yi e' sanlar, tajwe'n tan chibajxe'n
swutz yi caXa'.

8 Inin tzun cyuleja'tz chi tal Josué scyetz. E'
bajxe'n cu'n tzun yi juk pale'a'tz, yi na chitzan tan
tocse'n yi e'chk curnet swutz yi caXa' tetz Kataj.
9Nin Xchiwutz yi e' pale'a'tz, bajxche'yi e' sanlar yi
cy'a'n len chima'cl cya'n tetz oyintzi'. Nin at jun
k'u'j yi cy'a'’n chima'cl cyan yi cho'n xomche' nin
wutz coc yi caXa'. Inti yi juk pale’, qui na chitane'
tan tocse'n yi e'chk curneta'tz. 10 Nsken tzun tal
Josué yi xtxolbile'j scyetz cyakil yi e' wunak: “Yi
e' cyeru’, quil chiXch'inu', nin quil chijilonu'. Jalen
cu'n yil wal scyeru’, ba'n tzun chiXch'inu' tetz cu'n
chiwaloru'.”

11 Inin tzun tulej Josué-tz, quib yi tal Ryos. Na
nin e' ben tan tak'le'n jun welt solte'j yi tnum
Jerico. Nin ben quicy'al yi caXa'. Te yi cyak'ol yi
jun welta'tz, ta'ste'nin e' pakxe't kale na chiwite't.
Nin cho'n ticy'e'n ak'baltz cya'n. 12-13 Ma le junt
eklok, jalchan cu'n tzun chic'ase'ntz. Nintzun ben
chicy'al yi e' pale' yi caXa' tan tak'le'n junt welt
solte'j yi thum. Ncha'tz e' ban yi juk pale' yi
cy'an e'chk curnet cya'n. Nintzun e' bajx cu'ntz
swutz yi caXa'a'tz. Ncha'tz at sanlar yi bajxche’,
nin at sanlar yi xomche' nin wutz coc yi caXa'.
Inti yi e' pale’, qui na chitane' tan tocse'n yi e'chk
curneta'tz. 14Ite'n nin e' bantz te yi ca'p K'ej, chi e’
ban te yi bajx K'ej, nin e' pakxijt kale ate't. Ya'tz e’
bantz tetz kak k'ej.

15Malejuki'nk'ejjalchan cunintzune'c'ase'ntz.
Nintzun e' bentz tan xo'n solte'j yi tnum. Poro te
yijukin K'eja'tz juk tir e' bantz tan xon solte’j yi
tnum. 16 Itzun te yi toque'n yi curnet le ]ukl n tir,
nintzun cawun nin ]osue scyetz cyakil yie'sanlar:
“ChiXch'inku', na ja wi't tak' Kataj yi tnume'j sketz.

17Nin ja cawun yi tajwe'n tan cwe'n kaxitul cyakil
yimbicu'nat tnum. Nin qui'cjun takle'n nink clax
quen ka'n, na ya'stzun yol Kataj swetz.™ Ntin cu'n
Rahab yi wi'tz bnol tetz sclaxok, scyuch' cyakil yi
e' yl ate' Xe yi tetz ca'l, na ja oc i' tan cyewe'n yi
cob xk'ukwil yi ja chu'lak tan tilwe'n yi tnume’j.
18 Chiq'uicy'lej bin quibu' te yi e'chk takle'n yi at
tnum na cy'a'n ilc'ol ta'n. Quil chimacu', nin qui'c
cyj tan bene'n chicy'alu' jun takle'n. Na qui na kaj
tz'opon jun e'chk takle'n skaxo'l yi at ilc'ol te'j. Kol
katz'ame'n, tz'ul kacaws tan Ryos, nin tz'ul sotzaj
c'u'lal skawutz kacyakil cu'n. 19 Poro cyakil yi oro,
tusakal, tubronsninyie'chktaklemnyich'ich' cu'n,
ba'n chicy'aj tzaju' tan kak'ol tetz Kataj. Tajwe'n
tz'opon cyanu' le ama'l kale na molxe't yi pwok
yi na xcon xe ca'l Kataj,” stzun Josué bantz scyetz
cyakil yi e' xonl Israel.

20Yi toque'n yi e'chk curnet, ja chiXch'in cyakil
yi e' xonl Israel tetz cu'n chiwalor. Cwe'n tzun
woc' yi tapij yi at solte'j yi tnum Jerico. Ma yi
cwe'n woc',T sbejnin cyoque'n len yi e' xonl Israel
le tnum. 21 Tircunin tzun chiquime'nyi e' aj Jerico
tan spar. Yie'yaj, yi e' xna'n, yi e' wutzile'n tijl
c'u'lal, nin yi e' xicy, tircu'n chiquimen. Ncha'tz
ban cyakil yi cyawun, yi chiwacg, yi chicneru’, tu
chiburu'. Tircu'n chiquime'n.

22 Ma Josué, nin ben tlol scyetz yi cob xk'ukwil
yi e' ulak tan tilwe'n yi tnum. “Or quibene'nk tan
telse'n tzaj yi xna'n yi wi'tz bnol tetz, scyuch' yi
e' mas xonl i', chi mmisukwok tetz,” stzun Josué
bantz scyetz. 23 Chibene'n tzuntz tan cyelsene'l

* 6:17 Dt 13:15-16; 20:16-18. T 6:20 Heb 11:30.

tzaj. El tzaj Rahab cya'n tu yi taj xtxu', tu yi e’
titz'un, scyuch' cyakil yi e' mas xonl yi ate' xe tetz
cal. Cho'n tzun cyopone'n cya'n tul jun ama'l,
naka'jil kale ate't yi e' mas xonl Israel. 24 Toque'n
tzun k'a'’kl cyakil yi thnum cya'n. Tircu'n yi at tul
yi tnuma'tz ja tz'e'. Ntin cu'n yi oro, tu e'chk ma'cl
yi banij tan brons, tu ch'ich’, qui tz'e' cyan. Ma
na saj quicy'al kale colije't cyakil yi e'chk takle'n
yi na xcon tetz Kataj. 25 Ma tetz Rahab tu yi e’ taj,
scyuch' yi e' mas xonl i, e' clax tan Josué. E' clax
tantu' yi tewalf Rahab yi cob xk'ukwil yi Xcha'ke'n
tan xk'uke'n yi tnum Jeric6. Cha'stzun te at xonl
Rahab skaxo'l yi o' xonl Israel jalu'.

26 Jtzun bantz, bixe' jun xtxolbil tan Josué: “Al-
chok scyetz yil tz'oc tan xtxicbaje'n yi tnume'j,
stz'ak'lok caws tan Ryos, na squimok yi bajx
cy'ajl, yi yaj yil tz'oc tan cu'se'n xe' yi tnume’j,
nin squimok yi Xch'i'p, yil tz'oc tan tocse'n e'chk
sawanil,”$ stzun Josué bantz.

27 Tan cyakil yi mbajij te yi tnum Jerico, ja la-
jluchax yi xomij Kataj te Josué. Nin ben lo'on yi
stziblali' bene'n tzi'n Canaan.

7

Yijuchul Acan til
1Itzun bantz, €' juch yi e' xonl Israel quil swutz
Ryos, tan paj yi at jun scyeri yi jun k'u’j xonl ]uda
nin saj tcy'al cobox takle'n le tnum Jeric6 yi qui'c
cyj tan cyetzal. Na sken a'lchij scyetz yitajwe'n tan
tele'n cu'n tircu'n swutz. Tan yi cobox takle'na'tz
yi saj tcy'al, tircu'n tzun xonl Israel jal quil swutz

I 6:25 Heb 11:31. § 6:26 1R 16:34.

Ryos. Cha'stzun te je'nlajpwi'i' scye'j. Yijuna'tz yi
njuch til, i'tz Acan, yi cy'ajl Carmi, nin yi taj Carmi
i'tz Zabdi, ma taj Zabdi i'tz Zera, yi e'a'tz e' cu'n
xonl Juda.

2Itzunyitele'n cobox k'ej, nintzun e' ben Xchakol
Josué cobox xKk'ukwil tan xk'uke'n yi tnum Hay
yi at swutz len yi tnum Betel, naka'jil Bet-avén.
Chibene'n tzuntz tan tilwe'n yi ama'l, chi tal Josué
scyetz. 3Yi chipakxe'nt nintzun cyaltz tetz Josué:
“Qui'c tajwe'n tan chije'n pone'n cyakil yi e' sanlar
tan oyintzi' scye'j yi e' aj Hay, ma na tzicu'n tan
cob nka ox mil sanlar, na qui'c mas chixone'n yi
aj Hay,” che'ch tetz Josué.

41 nintzun tulej Josuéja'tz. Ox ntzi' mil sanlar
e' ben ta'n tan oyintzi'. Poro quinin e' Xcye', na
tircu'nyioxmila'tz e' el ojk Xchiwutzyi e' aj Hay. 5E'
xcye' yi e' aj Haya'tz tan chiquimse'n e'chk junak
waklajlo'xonlIsrael. Nin e' xomnin tan chibiyle'n
yi e' mas jalen wutz cu'nak Sebarim. Cha'stzun te
winin chixobe'nyie'xonl Israel scyetz yi e' aj Hay.
Qui'tnin tzun chinimsaj chic'u'l tan oyintzi' scye'j.

6 Yi quibital Josué scyuch' yi e' wi' banl wi' yi
cyele'n ojk Xchiwutz yi e' chicontr, nintzun e' oc tan
katzle'n yi be'ch cyetz, nin e' oc tan Xchitle'n puk-
laj xo'l chiwi' tan Xchajle'n yi wi'nin na chibisun.
Chicwe'n tzun joklok swutz yi caXa' tetz Kataj,
jalen bene'n K'ej.

7Itzun tal Josué tetz Kataj Ryos:

—Ta', ¢mbi xac mbanu' yi xtxolbile'j ske'j? Ba'n
tcun qui'k nku'l tanu' tzone'j. Ko ya'tz kaxac
nku'l tanu' tan kaquime'n Xchik'ab yi e' amorreo.
Ba'n tcu'n cho'nk nkacyaj cyen jalaj cy'en Jordan.

8 Lastum ta', ¢mbil wal jalu'? na cyakil yi e’ kasan-
lar ja che'l ojk Xchiwutz yi kacontr.

9 ”Ej, nin yil quibit yi e' aj Canadn scyuch' yi
e' mas kacontr yi mbi mbajij, chu'l tan kabiyle'n,
nin skasotzok junawes cya'n. Nin ko ya'tz Xchibne'
ske'j ¢xe'n lajluchax yi teru' k'eju'? stzun Josué tetz
Kataj.

10 Nintzun saj tlol Ryos tetz Josué:

—iJosué! txiclije'n. ¢Mbi xac joklquiX wuxtx'otx'?
11 Nayijun xtxolbila'tz ja bajij, tan paj yija chijuch
yi e' atanum yi quil. Ja chipaj inca'wl, na ja saj
cyalk'al cobox takle'n yi ja klo' tz'e' cyan.™ E'laj.
Wech na bita'nt cya'n yi at xtxintxal talk'e'n yi
e'chk takle'na'tz, ma na ja saj cyalk'al, nin ja cyew
x0'l be'ch cyetz. 12 Cha'stzun te qui'c rmeril tan
ixcyewe'n scye'j yi e'icontr. Ej nin ilenin cxelepon
ojk Xchiwutz, na tajwe'n klo' tan iquimen. Nin
ko quil tz'el cu'n yi e'chk takle'na'tz swutz ita'n,
tircu'n axwok cxelepon cu'n wa'n swutz. 13 Ma
jalu' bin Josué. Txicleje'n, molwe' cu'n cyakil yi
e' atanum, nin alaj scyetz yi tajwe'n tan chixansal
quib, na tajwe'n chu'l tzinwutz ek jalchan. Ej,
nin je swale' scyetze'j: In yi Ajcaw tzite'j, nin in
iRyosil. Poro ja jal jun chin ilc'ol tzixo'lwok, na ja
saj itcy'al e'chk takle'n yija klo' el cu'n swutz ita'n.
Ej, nin ko quil tz'el cu'n yi e'chk takle'na'tz itan
swutz, qui'ct rmeril tan ixcyewe'n scye'j icontr.
14 Ma jalu', na waj yil chu'l cyakil atanum tzin-
wutz ek jalchan. Nin junale'n chichaj quib yi
coblaj k'u'j atanuma'tz tzinwutz, na tzinchaje' jun
k'u'j Xchixo'l yi coblaj k'u'ja'tz. Nin Xchixo'l yi jun

* 7:11 Dt 13:16; Jos 6:17-19.

k'u'ja'tz tzinchaje' junt k'u'j yi chixonl quib, nin
Xchixo'l yi e'a'tz tzinchaje' jun najal.t Nin tul yijun
najala'tz tzinchaje' yi jun yaj yi aj paj. 15 Ma yil jal
yi jun yaja'tz yi mmicy'an tzaj yi e'chk takle'na'tz
yi ja klo' tz'e' stz'e'ok i' tuml yi najal, tuml cyakil
yi me'bi'l. Na e' pajol ca'wl tzixo'lwok, na quinin
nchiban tane'n yi inca'wl yi walnak, stzun Kataj
bantz tetz Josué.
Yi Xchojo'nil yi til Acdn

16 Ttzun bantz, le junt eklok. Chin jalchan cunin
tzun c'ase'n Josué. Nintzun ben mantartz tan i'
tan chichakle'n yi e' tanum. Yi cyule'n, nintzun
e' baj cu'n jatxol yi jujun k'u'j e'. Je'n tzun xtxa'ol
Kataj yi jun k'u'j xonl Juda. 17 Chisaje'n tzun
Xchakol Josué yi jun k'u'j xonl Judaja'tz, nin Xchixo'l
yi e'a'tz, nin je' xtxa'ol Kataj yi jun k'u'j e' tu Zera,
nin Xchixo'l yi e'a'tz, nin je' xtxa'ol yi najal Zabdi.
18 Cyopone'n tzun cyakil najal Zabdi, nin Xchixo'l
yi e'a'tz tx'amxij Acdn, yi cy'ajl Carmi. Yi Carmi i'
cy'ajl Zabdji, nin yi Zabdji, i' cy'ajl Zera. Cyakil yi
e'a'tz, e' cu'n xonl Juda.

19 Nintzun ben tlol Josué tetz Acdn:

—Ma jalu' yaj, alaj yi mero bintzi swetz. Quil
tzajuX awib swutz Kataj, yi kaRyosil yi 0" xonl
Israel. Alaj swetz yi mbi ncu' anuc'ul. Nin quil
tzawew tzinwutz, stzun Josué tetz Acdn.

T 7:14 vi coblajcy'ajlk'ajtzun Jacow e' aj xetze'l tetzjun c'oloj cyetz
chixonl yi na bi'aj “tribu” le castiy. Ej nin tul yi jujun tribu-a'tz at
jun c'oloj wunak yi chixonl quib yi na chibi'aj “clan” le castiy. At
wi'nin clan tul jujun tribu. Nin tulak e'chk clana'tz at wi'nin najal,
“familias” le castiy. Yi jun najala'tz na jop yi yaj tu txkel scyuch’
chinitxajil.

20 Tlol tzun Acdn yi mero bintzi:

—Bintzita', ja injuch wil swutz Kataj yi kaRyosil.
Na je mmimbane'j: 21 Yi kopone'n Jericd, nin wil
jun balaj xbu'k yi cho'n sajnak Babilonia, nintzun
saj wucy'altz. Ncha'tz saj wucy'al cob cient piX
sakal tu jun chin lepaj oro, at 1o' jun liwr talal.
Na nin el quen walma' te'j,f cha'stzun te saje'’n
wucy'altz. Cho'ntzun cwe'ninmukul xe inmantial
tan tewe'n, stzun Acdn tetz Josué.

22 Chibene'n tzun Xchakol Josué cobox chakum
tan tilwe'n le mantial Acan. Lajke'l nintzun
e' bene'ntz tan tilwe'n. Nin cho'n nin jale'ntz
cyak'un. Cho'n mukij yi balaj xbu'ka'tz nicy'al
yi mantial, nin cho'n at cyen yi sakal tu yi oro
tzak' yi balaj xbu'ka'tz. 23Yi je'n tzaj quicy'al yi
e'chk takle'na'tz yi ewa'n xe yi mantial, nintzun
saj chicy'al swutz Josué nin Xchiwutz yi €' mas
xonl Israel. Nin ben chicy'al swutz Kataj Ryos.
24 Cawune'nin tzun Josué scyetz cyakil yi xonl
Israel tan chibene'n tan stz'amle'n Acan, nin ben
chicy'altz tuml yisakal, tu yimant tu yijun piX oro.
Ncha'tz e' tx'amxij yi e' cy'ajl, scyuch' yi e’ me'l,
scyuch' cyakil yi e' tawun, yi e' wac¥, Xchej, cneru’,
tu cyakil yi tetz mantial kale najlche't. Nintzun
ben quicy'altz le tal joco'j yi na bi'aj Acor.§

25Yi cyopone'n Acor, nintzun ben tlol Josué-tz

tetz Acan: . )
—Yaj, ¢nxac mawak' bis sketz? Ma jalu', stk'e'

Kataj yi acaws, stzun Josué tetz.
Cyoque'n tzun cyakil yi e' xonl Israel tan
chibiyle'n cu'n Acdn tan c'ub. Yi wi't chilo'one'n

 7:21 17i 6:5-10. § 7:24 vi bi'aj “Acor” na elepont “sotzaj
cu'lal”.

nintzun e' octz tan stz'e'se'n yi chiwankil. 26 Ej nin
tibaj kale e' tz'e't nintzun je' tenu'n jun c'oloj c'ub.
IXnin atityic'uba'tzjalu'. Cha'stzun te toquen yibi'
yijun tal joco'ja'tz tetz Acor, yi na elepont: “Sotzaj
c'u'lal”. Nin yi ama'la'tz, iten nin bi'a'tz jalu'. Ej
nin tan yi xtxolbila'tz, qui't nchi'ch mas c'u'l Ryos
scye'j yie' xonl Israel.

8
Yi chiquime'nyie'aj Hay

1Ttzun bantz, nintzun talt Kataj tetz Josué:

—Quil cxob, nin quil cXbisun. Cy'ajwe’ nin cyakil
yi e' sanlar tan oyintzi' scye'j yi e' aj Hay. Swak'e’
ama'l tzitetz tan ixcyewe'n scye'j tuml chireyil,
scyuch' cyakil yi e' wunak yi ate'-tz. Nin itetz sbne'
cyakil yi chi'ama'l. 2 Cho'n cu'n che' itulejwok chi
itulejwok yi tnum Jericd. Ntin yi chime'bi'l tuml
cyakil yi cyawun itetz sbne'. Ej nin ewun cu'n
chocopon cobox k'u'j sanlar wutz coc yi tnum.

31 nintzun tulej Josuéja'tz. Nin e' je' xtxa'ol
junaklaj mil sanlar. Ej nin lak'bal tzun chiwekol
quib, nintzun e' bentz tan oyintzi' scye'j yi e' aj
Hay. 4 Yi ntaxk chiben, nintzun cawun Josué
scye'j. Itzun taltz: “Bitwok tzaj, ewwok itib wutz
coc yi tnum. Nin list cuntunin axwoktz yil tz'opon
oril. 5Mayi o' ketz scyuch'yi e' mas sanlar, nkaben
tan xuxi'n swutz yi tnum. Nin yil che'l tzaj nil tan
kabiyle'n klo', kelpon ojk Xchiwutz, chi ban yi bajx
tir. 6Yil ke'l tzaj ojk ketz, Xchitxume' yi ja wi't ke'l
ojk junt tir Xchiwutz. 7 Itzun yil chixom tzaj tan
katz'amle'n ketz, ba'n tzun cxo'cwok quentz tnum
tan chibiyle'n. Skaxcyek scye'j, naja wi't tak' Kataj

yi kaRyosil yi jun tnuma'tz sketz. 8Yil cxo'cwok
tnum, ba'n tz'oc k'a'’kl cyakil yi at, chi ntal Kataj
sketz.”

9 Chibene'n tzun yi e' sanlara'tz tan ew ib wutz
coc yi tnum Hay tu Betel. Ma tetz Josué, nin cyaj
cyentz te yi jun ak'bala'tz Xchixo'l e' mas sanlar
kale ate't nin. 19Itzun le junt eklok, jalchan cunin
c'ase'n Josué tan chimolche'n yi e' sanlar yi ate’
cyen. Yiwi't chimolxe'n, nintzun bajx cu'n Josué
scyuch'yie'wi'banl wi' Xchiwutz. Chibene'n tzuntz
tan oyintzi' scye'j yi e' aj Hay. 11 Cho'n tzun cyo-
ponentz swutz yi tnum, nin e' cyaj cyentz tibaje'n
mu'X yi tnuma'tz. Jalt cuntu' jun tal joco'j cyaj
cyentz Xchixo'l tu yi tnum Hay. 12 Nsken che' tew
Josué e'chk 0'lo' mil sanlar txo'l Betel tu Hay. 13 Na
cob cuntu' e' el yi e' sanlar yi xomche' te Josué.
At jun k'u'j yi cho'n cyewa'n quib swutz quen yi
tnum. Ma yi junt k'u'j, cho'n ate' tibaje'n yi tnum.
Itzunyijun k'u'j kale xomije't Josué, yi ate' tibaje'n
yi thum, lak'bal tzun quicy'e'n junt wek. Cho'n
tzun cyopone'ntz nicy'al yi tal joco'j yi at swutz yi
tnum.

14Ttzunyyitilol yi rey cwent Hay yi nsken chopon
yi e' xonl Israel tan oyintzi' scye'j, nintzun e' el
tzajtz tan oyintzi' scye'j yi e' yi ate' tjoco'j. Quinin
tz'icy' scyetz yi ko ate' mas sanlar cwent Israel
cyewa'n quib swutz quen yi tnum.

15 Cyele'n tzun ojk cyetz Josué tane'n. Chicy'al
tzun yi be' yi na ben le ama'l tz'inunin tu'
16 Chicyakil cu'n yi e' sanlar cwent Hay e' xomnin
tan chitz'amle'n Josué scyuch' yi e' mas san-
lara'tz. Nin bene'nin e' bantz joylaj te yi tnum.
17 Nk'e'tz ntin yi sanlar cwent Hay e' xomnin tan

chitz'amle'n, ma na ncha'tz yi e' sanlar cwent
Betel. Tircu'n e' bene'n. Cyaj quen tu' quilol yi
cyetz chitnumil Xchuc. 18 Bene'n tzun tlol Katajtz
tetz Josué: “Banaj yi techl tan talche'n scyetz yi e
mas sanlar tan cyoque'n tnum Hay, na ja wi't wak'
ama'l tan icambalwok,” stzun Kataj bantz.

Toque'n tzun yi jun techla'tz tan Josué tan cy-
oque'nyie' massanlar yi cyewa'n quib wutz cocyi
tnum tan oyintzi'. 19 Cyele'n tzaj tzun yi e' sanlar yi
cyewa'n quib swutz quen yi tnum. Nintzun e' octz
tul yi tnum, nin oc k'a'’kltz cya'n.

20 Itzun yi quilol yi e' sanlar cwent Hay yi na
tzan k'a'kl chitnumil nintzun e' el ojk, poro cya'l
nin e' aj nint, na nin e' saj yi e' xonl Israel yi
nsken che'l ojk tane'n tan chibiyle'n. 21 Ya'stzun
bantz na yi bene'n quilol Josué yi na tzan k'a'’kl yi
tnum, nintzun e' pakxijtz tan chibiyle'nyi e'sanlar
cwent Hay. 22Ncha'tz e' bant yi e' yi ocsan k'a'kl yi
tnum, nin e' sajt tan quich'eye'n yi e' mas sanlar
cwent Israel. Tircu'n tzun chiquime'n yi e' aj Hay.
Cya'l nin e' aj nint na nsken chicyaj chinicy'al.
Z3Ntin cu'n yi rey cwent Hay qui quim. Ma na ntin
xtx'amxe'n cya'n, nin ben chicy'al swutz Josué.

24 Te yi nsken chiquim chicyakil yi e' aj Hay
yi e' xomnin tan chibiyle'n klo' yi e' xonl Israel
tane'n, nintzun e' pakxijt yi e' xonl Israela'tz le
tnum Hay tan chibiyle'n yi e' yi ate' cyentz. 25 Te
yijun k'eja'tz e' quim coblaj mil yaj scyuch' cyakil
xna'n cwent Hay. 26 Na quinin e' tane' yi e' xonl
Israel tan oyintzi', jalen cu'n yi chiquime'n tircu'n
yi e' wunaka'tz. 27 Ncha'tz cyetzaj yi e' xonl Israel
tircu'n yi cyawun, tu yi chime'bi'l yi e’ aj Hay. Na

ya'stzun ca'wl ak'lij tetz Josué tan Ryos. 28 Kalena's
tzun cawune'nin Josué-tz tan stz'e'se'n tircu'n yi
tnum. Nin tircu'n cwe'n woc', chi tane'n jalu'.
29 Ncha'tz cawunin Josué tan je'n ch'imba'n yi rey
cwent Hay jak' tze'. Cho'n tzun quime'ntz. Baj
k'ejtz tan yi wankil jak' tze'. Jalen cwe'n k'ej cwe'n
tzajtz cyan. Nin cho'n mukxe'ntz tzi puertil yi
tnum. Yi mukxe'n, nintzun je' tenu'n nicy' c'ub
tibaj. Nin iXnin tenune't yi e'chk c'uba'tz jalu'.

Yije'nsi'lel Josué yi ley Moisés wi ju'wtz Ebal

30Yi baje'n yi xtxolbila'se'j, nintzun ben Josué-
tz tan banle'n jun patbil chitx'ixwatz tetz Kataj yi
kaRyosil, tibaj yi ju'wtz yi na bi'aj Ebal. 31 Bnix
cyakil, quib yi talnak Moisés, yi Xchakum Kataj.
Ncha'tz bnix yi jun altara'tz, quib yi na tal yi liwr
tetz yi ley Moisés, yi na tal: “Banaj jun patbil
itx'ixwatz yi c'ub cumn tz'an, nin quil se'lij* yi
c'uba'tz,” stzun Ryos banak cyen. Cyoque'n tzuntz
tan pate'n chitx'ixwatz tibaj. Ncha'tz cyak' cyoy
yi nxcon tan chibansal quib tu Kataj. 32 Ma tetz
Josué, nintzun octz tan stz'ibe'n yi leyt Moisés
te e'chk c'uba'tz yi xcon tan banle'n yi patbil
chitx'ixwatza'tz. Xchiwutz cu'n cyakil yi e' xonl
Israel yi toque'n i' tan banle'n. 33 Ma cyakil yi e'
xonl Israel scyuch' yi e' yi nk'e'tz e' xonl Israel, e'
oc txiclok xlajak yi caXa' kale atit yi ca'wl Kataj.
Ncha'tz ate' cyakil yi e' wi' banl wi' scyuch' yi
e' mas bajxom, scyuch' yi e' pujul xtisya' yi ate’
Xchixo'l. Cho'n tzun e' xcyewe'n cu'ntz Xchiwutz yi
e' pale' yi q'uil tetz yi caXa' tan tk'ol Kataj banl

* 8:31 Ex20:25. T 8:32 Dt 27:2-8.

squibaj. At jun tx'akaj yi cho'n ate' xe wutz Ger-
izim, nin junt tx'akaj yi cho'n ate' xe wutz Ebal.
Tircu'n na chixmayin tzaj te yi caXa', chi alijt cyen
tan Moisés.

34 Toque'n tzun Josué tan si'le'n cyakil e'chk yol
yitz'iba'n le liwr tetz yiley. Si'leji' yi e'chk takle'n
balaj yi suknak Kataj scyetz. Ncha'tz si'lej i' yi
chicaws yi ko quil chixom te yi yol Ryos. 35 Qui'c
nin jun yol yi tz'iba'nt cyen tan Moisés yi qui'k
si'lej Josué Xchiwutz cyakil yi e’ xonl Israel. Na ja
si'leji'yijunliwra'tz Xchiwutz cyakil yi e' xna'n, nin
Xchiwutz cyakil yi e’ nitxa', nin Xchiwutz cyakil yi e’
yink'e'tz ' xonl Israel yi ate' Xchixo'l.¥

9
Yi chixubse'n yie' chibajxom yi e’ xonl Israel

1Ttzun bantz, yi quibital cyakil yi e' ajcaw yi ate'
jalajicy' tzaj yi a' Jorddn, yi mbi cu'n na chitzan
yi xonl Israel tan banle'n. Nintzun e' mol quibtz
scyuch' yi e' yi ate' je'n tzi'n, scyuch' yi e' yi ate’
naka'jil yi mar Mediterraneo, scyuch' yi e' yi ate'
nintz Libano. Yi e'a'tz yi e' mol quib, i'tz yi cya-
jcawil yi e' hitita, scyuch' yi e' amorreo, scyuch'
e' xonl Canadn, scyuch' e' ferezeo, scyuch' yi e’
heveo, nin scyuch' yi e' jebuseo. 2 Junit tzun
ban chitxumu'n tan oyintzi' te Josué scyuch' yi e'
xonl Israel. 3 Poro i tzun yi e' heveo yi najlche’
Gabaon, nin quibit yi mbi cu'n ban yi tnum Jericé
tu yi thum Hay cyak'un yi xonl Israel. 4 Cwe'n
tzun chitxumul jun cyajtza'kl, nintzun e' bentz tan
chisuble'n yi chibajxom yi xonl Israel.

I 8:35 Dt 11:29; 27:11-14.



Josué 9:5 xxviii Josué 9:11

Itzun yi chibene'n, nin ben quicy'al e'chk bi'kX
sac tetz cu'lbil be'ch cyetz. Nin ben quicy'al
e'chk bi'X tz'u'm tetz cu'lbil quic'a. Cyakil yi
e'chk takle'n yi ben quicy'al, nternin katznakt,
nin ocnakt cha'bil te'jak. > Ncha'tz ocnin e'chk
be'ch cyetz yi katza'l. Nin ocnin yi e'chk chixajab
yi nternin bi'kt. Ncha'tz ben quicy'al wotz' tetz
chiwa' yi nternin ximt. Nintzun e' bentz. 6Yi cyo-
pone'n Gilgal, kale chimolone't quib Josué scyuch'’
yie'mas xonl Israel, nintzun cyaltz scyetz.

—Yi o' ketz cho'n nkasaj joylaj. ¢Qui' polo’ cyeru'
nink kaban jun katrat scyuch'u'? che'ch tzun
bantz scyetz Josué.

7—iNk'e'tz pe' naka'j nchisaje'tu'? Na ko naka'j
nchisaje'tu’ qui'c rmeril tan bnixe'n jun katrat
scyuch'u',” stzun Josué scyetz.

8 —Qui' ta', yi o' ketz, ja ku'l tan talche'n yi list
ato't tan koque'n tetz chimosu'.

Bene'n tzun jakol junt tir Josué scyetz:

—¢Na' tzun scyetz e'u'? Nin cyale'u' yi bintzi yi
¢na' nchisite'tu'?

9 —Yi o' ketz cho'n nkasaj joylaj, nin ja ku'l
tan koque'n tetz chichakumu'. Na ja kubit yi
winin Xchamil yi cyeru' chiRyosilu'. Na wi'nin
e'chk takle'n bnix ta'n tzone'j, nin le ama'l Egipto.
10 Ncha'tz ja kubit, yi Xe'n cunin tulej i' yi cob
rey cwent e' amorreo yi quimnake' jalaj cy'en yi
a' Jordan, yi Sehdn ajcaw cwent Hesbon, tu Og
yi ajcaw cwent Basan, yi cho'n najlche' sajle'n
le luwar yi na bi'aj Astarot.f 11 Nin yi kubital
cyakil yi xtxolbila'se'j, nintzun bixe' cyak'un yi e’

* 9:7 Ex 23:32;34:12; Dt 7:2; 20:15-16. Jf 9:10 Nm 21:21-35.

kabajxom, scyuch' yi e' kawunakil tan kasaje'n
scye'ju'. Je tzun cyal sketze'j: “Quibene'nk scye'j
e' xonl Israel. Cy'ajwok nin iwa'. Nin alwok quen
scyetz: ‘O’ chixconsbe'tzu'. Nin list kutane'n tan
kabnol jun trat scyuch'u'; che'ch bantz sketz.”
12Yi kele'n tzaj tan chijoyle'nu’, inak cu'n bnixe'n
tzaj yi kawa'. Ma jalu' nternin wotz't, nin nternin
ximt. 13 Ncha'tz yi tz'u'm kale at cu'nt yi kuc'a’
chin ac'aj nin yi kasaje'n. Ma jalu' nternin bi'kt.
Ncha'tz yi e'chk be'ch ketz tu kaxajab. Nim cunin
be' mbaj kaxo'mbel tan kule'n scyuch'u', che'ch
tzun yi cobox yaja'tz bantz.

14 E' oc tzun yi e' yaja'tz tan suken mu'X

waj¥ scyetz chibajxom y1 e' xonl Israel, nin bajtz
cyak'un. Poro quinin e' jak tetz Kataj yi ko ban
yil baj yi waja'tz cya'n nka qui'. 15 Nintzun cujij
Josué tan bnixe'n jun chitrat scyuch' yi e'a'tz, tan
qui cyoque'n tan chibiyle'n yi e' wunaka'tz. Nin
cyakil yie'wi'tz cyajcawil yi xonl Israel, e' sukite'n
nin yola'tz scyetz.

16 Poro yi tele'n ox k'ej, kalena's tzun quibital
yi e' xonl Israel. Yi e' wunaka'tz yi e' ulak scye'j,
e' ten chiwisin, na cho'n najlche' chinakajil.
17 Chibene'n tzun yi xonl Israel tan chijoyle'n yi
e' wunaka'tz. Jalen le toxi'n k'ej cyopone'n kale
najlche't. Na e' aj Gabaon, aj Cafira, aj Beerot nin
aj Quiriat-jearim. 18 Yi chijale'n yi e' wunaka'tz
cya'n, quinin e' oc tan chibiyle'n, na nsken bixe'
jun chitrat scyuch' yi qui'c rmeril tan cyoque'n tan

914 1tz jun chicstumbr yi e' wunak sajle'n yi kol chiwan te jun
wunak ja tzun cyamiwij quib, nin qui'c rmeril tan stzaje'n yi tzatzin
paz, yi njal Xchixo'l.

chibiyle'n. Na yi jun trata'tz cho'n bnixe'n swutz
Kataj yi kaRyosil.

Tan yi xtxolbile'j nintzun xe'tij yol Xchixo'l yi e’
xonl Israel, yi ploj nchiban yi chibajxom. 19 Poro
nintzun cyal yi e' bajxoma'tz scyetz yi e' mas xonl
Israel:

—Bintzi lo' yi na cyalu', poro ja bnix katrat
scyuch'. Ej, nin swutz cunin Kataj yi kaRyosil yi
nkasuk kayol scyetz. Ej nin yi kayol yi nkasuk
scyetz i'tz, yi quil che' kabiy. Nin qui'c cuj tan
kabnol mal scyetz. 20 Quil che' kabiy tan qui
kajuchul kil swutz Kataj yi kaRyosil. Na ja wi't
kasuk kayol. Nin kol kapaj yi mbixe' kak'un, tz'ul
kacaws tan Kataj, che'ch tzun bantz.

21 Ncha'tz e' cawun nin: “Qui'c cuj tan koque'n
tan chibiyle'n yi e' wunaka'tz. Na ja chibixe'
ka'n tetz kaswilum, nin tetz katz'ya'om.” Tan yi
xtxolbila'se'j yi qui't e' oc tan chibiyle'n, e' el cu'n
yi e' bajxoma'tz te chiyol yi chisuk scyetz.

22 Che' Xchakol tzun Josué yi e' aj Gabaona'tz.
Nintzun jaktz scyetz:

—¢Nxac ncxo'cwok tan kasuble'n? ¢Nxac mmi-
talwok sketz yi cho'n ncsajwok joylaj? Na axwok
te'n kawisin. 23 Ma jalu', tan yi iya'pl yi mmiban-
wok ske'j skak'e' icaws. Axwok esclaw shne' opon
tunintz. Axwok aj swilum, nin aj tz'ya'om sbhne'le
ca'l Ryos.

24Ttzun cyaltz tetz Josué:

—TJa kaban yi xtxolbila'tz, na ja kaxob scyeru,
ko tzun kaquim cyanu', na bita'nt ka'n yi tak'nak
yi chiRyosilu' cyakil yi e'’chk ama'le'j scyeru'. Na
ya'stzun talnak 1' tetz Moisés yi Xchakum Kataj.
Ej, nin ncha'tz tal i' tetz Moisés, yl tajwe'n tan

kaquime'n cyakil yi o' yi najlcho’ swutz yi e'chk
ama'le'j. 25 Cha'stzun te ncu' katxumul yi jun
kajtza'kla'tz. Ma jalu' bin, ja bin ko'c chicwentu'.
Chibne'u' ske'j quib yi mbixe' cyanu', che'ch bantz
tetz Josué.

26 Quinintzun tak' Josué ama'l scyetz yi e' mas
xonl Israel tan cyoque'n tan chibiyle'n yi e' wu-
naka'tz. 27 Poro yi cyak'un yi e' wunaka'tz ban
i'tz, tan swili'n nin tan bale'n quic'a’ yi e' xonl
Israel. Ncha'tz e' oc tan tak'le'n cyakil yi si', tu
a' yl na xcon tan banle'n chimunl swutz yi patbil
chitx'ixwatz, le ama'l kale talwit Ryos yi tajwe'n
tan chibnol chimunl swutz. Jetza'tz tzun cyocle'n
te yijun ak'una'tz, nin ite'n nin cyak'una'tz jalu'.

10

Yi tanewe'n yi k'ej tibaj Gabaon

1-2 Ttzun bantz, yi thital Adonisedec, rey cwent
Jerusalén, yi mbi cu'n bajij te yi thum Hay tu
yi chireyil, nintzun xobtz. Ncha'tz tbit i' yi mbi
cu'n bajij te yi tnum Jerico tu yi chireyil. Ej nin
mast cunin xobe'ntz yi tbhital yi mbi nchiban yi
e' aj Gabaon, yi sken cho'c jak' chica'wl yi e’ xonl
Israel, wech na i'tz jun chin wutzile'n tnum, nin
icy'nakt cu'n swutz Hay, nin chin cham nin e' tan
oyintzi'. Poro nsken chicy' xomok scye'j yi e' xonl
Israel. 3Bene'n tzun mantar tan yi rey Adonisedec
te Hoham yi rey cwent Hebron, tu Piream yi rey
cwent Jarmut, tu Jafia, yi rey cwent Laquis. Ej, nin
ncha'tz te Debir, yi rey cwent Eglon. Ej, nin je yol
i'e'j: 4 “Chibne'u’' pawor, chisajku' tan wuch'eye'n
tan oyintzi' scye'j yi e' aj Gabaon. Na ja bnix jun

chitrat tu Josué scyuch' yi e' xonl Israel,” stzun
i' ban nintz scyetz yi e' ajcawa'tz. 5 Je'n tzun
chimolol quib yi o' reya'tz tan oyintzi' scye'j yi e’
aj Gabaon. Yi o' reya'tz i'tz yi rey cwent Jerusalén,
tu yi rey cwent Hebron, tu yi rey cwent Jarmut, tu
yi rey cwent Laquis. Ej nin ncha'tz yi rey cwent
Eglon. Nintzun e' bentz scyuch' chisanlar tan
cyopone'n naka'jil Gabaon. Itzun yi cyopone'n,
nintzun e' ban list quib tan oyintzi' scye'j yi e’ aj
Gabaona'tz.

6Yi quilol yi e' aj Gabaodn yi nsken chopon yi e'
reya'tz tan oyintzi' scye'j, nintzun ben mantartz
cya'n tan talche'n tetz Josué yi ate' Gilgal. Itzun
cyaltz: “Chibne"u’ pawor tan kuch'eye'n. Chisajku’
jalcu'n tan kacolche'n, na cyakil yi e' ajcaw scye'j
yi e' amorreo yi najlche' wi'wtz, ja je' chimolol
quib tan oyintzi' ske'j,” che'ch tzun bantz tetz
Josué. 7Yi thital Josué, nintzun e' bentz scyuch' yi
e' tetz sanlar tan quich'eye'n. & Nintzun tal Kataj
tetz Josué: “Quil cxob scyetz, na ja wi't wak' ama'l
tan ixcyewe'n scye'j. Nin qui'c nin jun yi nink
snimsaj tib tan oyintzi' tzite'j,” stzun Kataj bantz
tetz Josué.

9 Qui cunin tzun tz'icy' scyetz yi e' amorreo
yi cyoponen Josué scyuch' yi e' tetz sanlar, na
baj cunin ak'bal cya'n tan xo'n tan cyopone'n.
10 Toque'n tzun tk'ol Kataj jun chin xo'w scyetz yi
e' amorreo-a'tz, na yi bene'n quilol yi sken chu'l
yi e' xonl Israel tan oyintzi' scye'j, qui't €' nimsaj
chic'u'l tan oyintzi'. Cha'stzun te wi'nin e', ' quim
tan Josué scyuch'yi e' tetz sanlar le ama'l Gabaon.
Ma yi bene'n quilol yi cyele'n ojk yi e' mas tul yi
be'yina copon Bet-hordn, nintzun e' ben xomoktz

tan chitz'amle'n, nin tan chiquimse'n cu'n jalen yi
cyoponen Aseca nin Maceda. 11 Te yi cyele'n ojk
yie'amorreo Xchiwutz yi e' xonl Israel wutz cu'nak
Bet-horodn, nintzun saj kojol Kataj jun chin c'ub
a'bal Xchiwi' tan chibiyle'n cu'n. Mast cu'n e' quim
tan yi c'ub a'bala'tz swutz yi e' quim cyak'un yi e’
xonl Israel tan spar.

12Ej, itzun bantz, te yi k'eja'tz yi tk'ol Kataj ama'l
scyetz yi e' xonl Israel tan chixcyewe'n scye'j yi e’
amorreo, nintzun jilon Josué tetz Kataj, Xchiwutz
cu'n yi e' xonl Israel. Ej, nin je yol i'e'j: “Ta’, na
waj yil tane' yi k'ej tibaj yi tnum Gabaon. Ma yi
xaw, tibaj yi Xk'ajlaj Ajalén.” 13 Nintzun tane' yi
K'ejtz. Ncha'tz ban yi xaw. Jalen cu'nyi quicy'sal yi
e' xonl Israel chic'u'l te chicontr. ¢IXkaj qui tzunk
tz'iba'n cyen yi xtxolbile'j tul yi liwr yi na bi'aj
“Justo”™ nka “Jaser”? Jun lo' K'ej tane' yi ke'j tcya'j.
14 Qui'c nin junt k'ej cho'nk banaktz, nka cho'nk
sbne'-tz chiyijun k'eja'tz. Na nin ban tane'n Kataj
yi mbi njak jun yaja'tz tetz. Na Kataj te'nin oc tan
oyintzi' tan quich'eye'n yi e' xonl Israel.

15Yi stzaje'n wi' yi oyintzi' nintzun e' pakxij Jo-
sué scyuch' cyakil yi e' sanlar cwent Israel le tnum
Gilgal kale e'saje't. 16Mayio'reya'tzyije' chimolol
quib tan oyintzi' scye'j yi e' aj Gabaona'tz nin e' el
ojk. Cho'n tzun cyewal quib tul jun picy le ama'l
Maceda. 17 Poro nin a'lchij stziblaltz tetz Josué yi
cho'n cyewa'n quib yi o' reya'tz le yi jun picya'tz.
18 Bene'n tzun tlol Josué scyetz yi €' yi oponsan yi
stziblal: “Wekwoke'n c'ub stzi' yi jun picya'tz kale
ate't yi o' reya'tz. Nin chicyajk cyen cobox sanlar

* 10:13 25 1:18.

itam stzi', tan chiq'uicy'le'n bantz quil che'l ojk.
19 Ma ax itetz quil xtane' tan chibiyle'n kacontr,
ma na xomwoknin wutz chicoc, nin biywoke' cu'n
chicyakil. Quil tzitak'wok ama'l tan chipakxe'n le
chitnumil, na yi Kataj ja wi't tak'i' ama'l sketz tan
kaxcyewe'n scye'j,” stzun Josué bantz.

20 Ya'stzun bantz yi chixcyewe'n Josué scyuch'
yi e' xonl Israel tan chibiyle'n tircu'n yi e' chicon-
tra'tz. Ma yi e' yi qui e' quim, cho'n tzun baj
cyewal quib lak chitnumil yi at tapij te'j. 21 Qui'c
nintzun jun sanlar xonl Israel yi q'uixpnak yi
chibaj pakxe'n tzaj Maceba, kale atit Josué. Ej, nin
cya'lninjunscyerichicontr yinink nimsajc'u'l tan
chijisle'n.

22 Nintzun ben tlol Josué scyetz yi e' sanlar yi
e' cyaj cyen tan q'uicy'le'n yi jun picya'tz: “Jak-
woke'n stzi' yi picy, nin cy'ajwoke'l tzaj yio' reya'tz
yi cyewa'n quib tul.” 23 Nintzun el tzaj quicy'al yi
o' reya'tz. El tzaj yi rey cwent Jerusalén. Ncha'tz
el tzaj yi rey cwent Hebron. Ncha'tz el tzaj yi rey
cwent Jarmut, tuml yi rey cwent Laquis, nin yirey
tetz Eglon. 24 Ma yi cyopone'n ticy'le'n swutz Josué
nintzun e' saj Xchakol chicyakil yi e' yaj xonl Israel,
ncha'tz ben tloltz scyetz yi cyajcawil yi e’ sanlar
cwent Israel: “ChiXkank tzaj quibu'. Nin cyak'enu’
chikanu' te chikul yi cobox reye'j.” Nintzun saj
chiXkansal quibtz, nin je' cyak'ol chikan te chikul
yi 0' reya'tz, yi joklche' wuxtx'otx'. 25 Nintzun ben
tlol Josué-tz scyetz yi e' sanlara'tz: “Quil cxbisun,
nin quil cxobwok. Ma na quiwit, nin txiclenwok
cun. Na cho'n nin stuleje' Kataj cyakil yi e' yi na
chi'ch chic'u'l scye'ju'.” 26 Ma yi wi't tlol Josué

yi e'chk xtxolbila'tz, nin bentz tan chibiyle'n yi o'
reya'tz. Yi chiquime'n, nintzun e' je' Xch'imbaltz
jak' tze'. Ate' nintz jalen cwe'n k'ej. 27 Bene'n tlen
tu' atit k'ej yi cawune'nin Josué tan chicu'se'n tzaj.
Nintzun e' oc cyen junt tir le yi picy kale e’ el tzit.
Yi cyoque'n cyen, nintzun oc chin wutzile'n c'ubtz
cya'n tan jople'n yi picya'tz. IXnin at e'chk c'uba'tz
jalu'.

Yi cambal Josué yi tnum Maceda

28 Fj i tzun yi chiquime'n yi o' reya'tz ite'n nin
k'eja'tz cambal Josué yi thum Maceda. Tircu'n e'
quime'n tan spar. Ncha'tz quim yi chireyil, nin
cho'n cunin ban chi ban yi rey cwent Jerico.

29 Yi ticy'e'n Josué Maceda scyuch' yi e' xonl
Israel, cho'n tzun cyopone'ntz le ama'l Libna tan
oyintzi'. 30 Tk'ol tzun Kataj ama'l scyetz Josué tan
chixcyewe'n scye'j yi e’ wunaka'tz, yi ate' Libna tu
yi chireyil. Tircu'n chiquime'n tan spar. Qui'c nin
junt takle'n clax cyen. Ma yi quime'n yi rey, cho'n
cunin cyulejtz chi ban yi rey cwent Jerico.

31Yi quicy'e'n Josué scyuch' yi e' xonl Israel
Libna, cho'n tzun cyopone'ntz tan oyintzi' scye'j yi
e' aj Laquis. Bajx baje'n chisutal solte'j yi tnum,
nin e' octz tan oyintzi'. 32 Tak' Kataj ama'l tan
chixcyewe'n te yi junt tnuma'tz. Na le junt eklok,
yi cyoque'n tan oyintzi', tircu'n chiquime'n cya'n.
Tircu'n chilo'one'n tuml yi cyawun, chi cyulej yi
tnum Libna. 33Ncha'tz Horam, yi rey cwent Gezer,
tuyi e' tetz sanlar e' sajtz tan quich'eye'n klo' yi e’
aj Laquis. Poro e' oc Josué tan chibiyle'n chicyakil.
Nin cya'l nin jun nink clax cyen Xchixo'l.

34Yi cyele'n tzaj Josué scyuch' yi e' xonl Israel
Laquis, cho'n tzun cyopone'ntz naka'jil yi tnum
Eglon. 35Ite'n nin k'eja'tz e' oc tan oyintzi' scye'j yi
e' aj Eglon. Nin tircu'n chilo'one'n cya'n tan spar.
Tircu'n e' quime'n chi e' ban yi e' aj Laquis.

36 Ma cyele'n tzaj Eglon cho'n tzun cyopone'ntz
Hebront tan oyintzi'. 37 Yi cyopone'n le ama'l
Hebron tircu'n chiquime'n cya'n. Ncha'tz ban yi
rey, scyuch' cyakil wunak tu yi e'chk tal thum yi
ate'naka'jil. Tircu'n chisotze'n. Cho'n cunin e'ban
chi ban yi thum Eglon.

38 Chibene'n tzun Josué scyuch' yi e' xonl Israel
tan oyintzi' scye'j yi e' aj Debirt Yi cyopone'n,
nintzun e' octz tan oyintzi' scye'j. 39 Ma yi chix-
cyewe'n tan chibiyle'n yi e' wunaka'tz yi ate'-tz
tnum Debir, tuml yi chireyil, cyetzaj yi chi'ama'l.
Ncha'tz e' quim yi e' wunak yi ate' tulak e'chk
mas aldey naka'jil yi tnuma'tz. Tircu'n chiquime'n
cyak'un tan spar. Qui'c nin jun nink clax cyen
cya'n chi cyulej yi thum Hebron tu Libna tuml yi
chireyil.

40 Tircu'n chilo'one'n yi e' wunak yi ate' le
ama'la'tz. E'lo'on yi e' aj Néguev, tuml yi e'chk
tnum yi ate' wi'ak tal ju'wtz.§8 Tuml yi e'chk tnum
yi ate' Xk'ajlaj. Ja chisotz tircu'n tuml chireyil.
Ya'stzun cyulejtz quib yi ca'wl yi tak' Kataj yi
kaRyosil scyetz. 41 Ya'stzun bantz yi xcyewe'n
Josué tan cambaje'n cyakil yi e'chk ama'l, na e’
cambaj cyakil yi ama'l cwent Cades-barnea, jalen
Gaza, tuyiama'l yi na xe'tnin Gosén jalen Gabaon.

T 10:36 Jos15:13; Jue 1:10. T 10:38 Jos 15:15;Jue 1:11. S 10:40

42 Ja chixcye' Josué scye'j yi e' reya'tz, nin ja
cyetzaj cyakil chi'ama'l, na yi Kataj yi kaRyosil
bajxij Xchiwutz tan oyintzi'. 43 Ma yi chixcyewe'n,
nintzun e' pakxijt Gilgal kale e’ saje't.

11

Yi chixcyewe'n yi e’ xonl Israel scye'j yirey Jabin
scyuch'yie'masrey
1 Ttzun bantz, yi thital Jabin, rey cwent Hazor,
yi mbi cu'n nchiban yi e' xonl Israel scye'j yi €'
amorreo, nintzun ben Xchakol cobox Xchakum tan
talche'n scyetz yirey Jobab cwent yi tnum Madon,
tu yi rey cwent Simron, tu yi rey cwent Acsaf,
tan je'n chimolol quib tan oyintzi' scye'j yi e' xonl
Israel. 2 Ncha'tz ben mantar tan i' scye'j cyakil
yi e' rey yi ate' je'n tzi'n, scyuch' yi e' yi najlche’
tjoco'j kale na icy'e't yi a' Jordan, tzak' cu'n tzaj yi
jun wutzile'n lawun yi na bi'aj Cineret. Ncha'tz
ben mantar scye'j cyakil yi e' ajcaw yi najlche’
wi Xk'ajlaj, swutze'l tzaj Dor, yi at toque'n tzi'n.
3Scyuch'yie'aj Canadan, scyuch'yi e' hitita, scyuch'
e' ferezeo, scyuch' e' aj jebuseo, yi cho'n najlche’
wi'wtz, ncha'tz yi e' heveo yi ate' wi'wtz Hermon,
xlaj Mizpa. 4 Chimolol tzun quib yi e' reya'tz tan
oyintzi' scye'j yi e' xonl Israel. Xomche' chisanlar
scye'j. Ate'yi cho'n ate'e'n te'jak chej. Nin ate'yi
cho'n ate' tulak care't tetz oyintzi'. Quinin ajlbe'n
cyetz yi e' sanlara'tz, na cho'n cunin cyajlal chi
tane'n yi samlicy' yi at tzi mar. 5 Junit e' ban, nin
cho'n cyopone'ntz stzi' a' Merom. Nin e' ban list
quibtz tan oyintzi' scye'j yi e' xonl Israel.



Josué 11:6 XXXViii Josué 11:14

6Itzun tal Kataj tetz Josué: “Josué, quil cxob, na
chwa'nin ek, nsken chiquim cyakil yi e' icontra'tz
wa'n. Ma yi axwok itetz, ntina'tz tajwe'n tan ibnol:
Wak'woke'n quikan yi chichej, nin oken k'a'kl yi
chicare't itamn,” stzun Kataj bantz tetz.

7Bene'n tzun Josué scyuch' yi e' tetz sanlar tan
oyintzi' scye'j yi e' reya'tz. Qui cunin tz'icy' scyetz
yi cyopone'n Josué tan chibiyle'n te yi ate' tzi yi
a' Merom. 8 Na nin tak' Kataj ama'l scyetz yi e’
xonl Israel tan chixcyewe'n scye'j yi e' reya'tz,
e' xomnin tan chibiyle'n jalen Sidon, nin jalen
Misrefot-maim. Nin at e’ xonl Israel e’ xomnin tan
chibiyle'n jalen Xk'ajlaj tele'n tzi'n Mizpa. Tircu'n
chiquime'n yi e' chicontra'tz, na qui'c jun nink
clax. 9 Inin tulej Josué-tz chi tal Kataj. Cwe'n
tzun chitz'e'sal cyakil yi chicare't nin ncha'tz baj
chiwak'ul quikan chichej yi e' chicontra'tz.

10 Chibene'n tzun Josué tan chibiyle'n yi e' yi
ate' le thnum Hazor. Tircu'n chiquime'n, tuml yi
chireyil, na i' ntxumun yi jun oyintzi'a'tz scye'j yi
e' xonl Israel. 11 Tircu'n chiquime'n yi e' yi ate' le
jun tnuma'tz. Nin oc k'a’kl yi tnum cyak'un yi e’
xonl Israel. 12 Ite'n nin tulej Josué yi e'chk mas
tnum yi xom chiwi' te yi rey cwent Hazor. Quim
chireyil, nin e' quim tircu'n yi e' wunak yi ate’
le yi e'chk tnuma'tz. Ban Josué yi xtxolbila'tz na
ya'stzun talnak Moisés yi Xchakum Ryos. 13 Ntin
Hazorock'a'kl cyak'unyie'xonlIsrael, mayie'chk
mas tnum yi ate' wi'wtze'n, quinin oc k'a'kl cya'n.
14 Poro tircu'n yi e' wunak yi ate'-tz tul yi e'chk
tnuma'tz e' quim. Qui'c nin jun nink clax. Ma
yi cyawun tu yi e'chk takle'n yi at tnum, tircu'n
cyetzal.

Yi chibnol tane'n Josué yi ca'wlyi tal Moisés

15Yi e'chk ca'wl yi tak' Kataj tetz Moisés, Josué
tzun bnon tane'n, na nin tal Moisés cyakil yi e'chk
ca'wla'tz tetz Josué. Qui'c nin jun xtxolbil yi qui'k
mban Josué chi yi tal Kataj tetz Moisés. 16 Cyetzaj
yi e' xonl Israel cyakil yi e'chk ama'la'tz yi at
wi'wtz, tu yi jun c'oloj ama'l yi na bi'aj Néguev, tu
yi ama'l Gosén, tu cyakil yi Xk'ajlaj yi at stzi'ak yi
a' Jordan, tu yi ama'l yi na bi'aj Araba, tu cyakil
e'chk mas ama'l yi at wi'wtz, tu yi e'chk joco'j yi
nsken wi'toc chicwent. 17 Ncha'tz cyetzaj yi wi'wtz
Halac yi na xe'tnin Seir; nin yi na opon jalen Baal-
gad yi at jalen wi Xk'ajlaj Libano, yi at tzak' cu'n
yi wutz Hermoén. 18 Tircu'n chiquime'n chireyil
yi e'chk thuma'tz, na nim tiemp e' ban yi e' xonl
Israel tan cambaje'n yi e'chk ama'la'tz. 19 Ntin
cu'n yi e' heveo, yi najlche' Gabaon, ya'stzun e’
clax, na nsken bnix jun chitrat scyuch'. 20 Tircu'n
chiquime'n yi e’ mas wunaka'tz, nin chin q'uixc'uj
nin e' ban yi chiquime'n, na ya'stzun tajbil Kataj
tan ticy'e'n pone'n yi e'chk q'uixc'uja'tz cya'n
Xchik'ab yi e' xonl Israel. Quinin el chik'ajab™ yi
e' xonl Israela'tz scye'j, na ya'stzun alijt cyen tan
Kataj Ryos tetz Moisés.

21 Ncha'tz ite'n nin tiempa'tz chiquime'n yi e'
xonl Anac yinajlche' wi'wtz Hebrén,T nin Debir, tu
Anab. Nin cyakil yi e' yi ate' wi'wtz cwent Juda, tu
yie'chkama'l yi nsken oc chicwentyie'xonl Israel,
tircu'n chixite'n tan Josué. 22 Cha'stzun te qui'c jun
xonl Anac, yi e' yi nim wutz quikan, ncyaj cyen le

* 11:20 Dt7:16. T 11:21 Jue 1:10-11.

ama'la'tz yi at Xchik'ab yi e' xonl Israel. Poro ilenin
e' cyaj cyen coboxle ama'l Gaza, tu Gat, nin Asdod.

23 Ya'stzun ban yi chixcyewe'n yi e' xonl Israel
tan cambaje'n cyakil e'chk ama'la'tz, chi yi talnak
Kataj tetz Moisés. Nintzun cu' jatxij yi ama'la'tz
Xchiwutz yi e' xonl Israel, xomquen tu' te jujun k'u'j
e'. Nin jetza'tz, qui'ct mas oyintzi' jal Xchixo'l.

12

Yie'reyyie' quim cyak'unyie'xonlIsrael

1Yi e'chk ama'l yi cyetzaj yi e' xonl Israel i'tz:
Cyakil yi ama'l yi na xe't tzaj te yi tzanla' Arnon,
jalen te yi wutz Hermon, cyakil yi e'chk ama'l yi at
swutz len yi tzanla' Jorddn. 2Yi chibi'yi e'rey yie'
quim cyak'un i'tz: Yi rey tetz Sehon, yi chireyil yi
e'amorreo, yi cho'n najlij le tnum Hesbon, i' ajcaw
tibaj cyakil yi ama'l yi cho'n na xe'tnin le tnum
Aroer, yi at tzi tzanla' Arnon, jalen te yi tzanla'
Jaboc, kale atit chimojom yi e' amonita. Ncha'tz
cawunak i' tibaj jalaj te yi ama'l Galaad. 3 Ncha'tz
cawunak i' tibaj cyakil yi ama'l yi at swutz len yi
a'Jorddn, yi cho'n na xe'tij tziyi a' Cineret, jalen te
yi mar yi chin c'a’ nin tan atz'um nka yi C'a’ Mar.
Nin opon te yi tnum Bet-jesimot, nin jalen xe wutz
Pisga.

4Ncha'tz quim Og cyak'un yi rey cwent Basan.
Yi Oga'tz i' yi wi'tzbil chixonl yi e' refaita yi cho'n
najlche’ le tnum Astarot, nin yi thnum Edrei. 5 Ej,
nin yi e'chk ama'l yi at jak' ca'wl yi rey Oga'tz
sajle'n, i'tz yi ama'l yi cho'n na xe't tzaj mojomil
xe wutz Hermon, tuml yi ama'l Salca, nin cyakil
yi ama'l cwent Basan, nin oponak yi mojom jalen

Gesur tu Maaca, ncha'tz na opon nicy'al Galaad, yi

cob elnak tu Sehon, rey cwent Hesbon.™

6Ya'stzun yi e' reya'tz yi e' quim cyak'un Moisés
scyuch' yi e’ xonl Israel. Nintzun cu' jatxol Moisés
yi e'chk ama'la'tz Xchiwutz ox k'u'j scyeri yi e’ xonl
Israel. Nin yi ox k'u'ja'tz i'tz: Yi e' xonl Rubén, yi
e' xonl Gad, tu yi e' xonl Manasést yi cob cuntu'
elnake'.

7Ma cyakil yi ama'l yi nchicambaj Josué scyuch'
yi e' xonl Israel, i'tz yi at jalajicy' tzaj yi a' Jordan.
Na xe't nin Baal-gad, yi at Libano, jalen te yi wi'wtz
Halacyi at cwe'n tzi'n, swutzo'c tzaj yi wi'wtz Seir.
Cwe'n tzun jatxol Josué cyakil yi e'chk ama'la'tz
Xchiwutz yi e' xonl Israel, tetz chinajbil sbne' opon
tunintz. 8 Cu' jatxol cyakil yi e'’chk ama'l yi at
wi'wtz tu yi Xk'ajlaj, tu ama'l yi at tzi a' Jordan, tu
yi e'chk txala'j, tu cyakil e'chk ama'l yi tz'inunin
tu', tu cyakil yi ama'l cwent Néguev. Cyakil yi e'chk
ama'la'tz ya'stzun yi chi'ama'lbe'n yi e’ hitita, yi e’
amorreo, nin yi e' xonl Canadn, nin yi e' ferezeo,
nin e' keveo, scyuch' e' jebuseo.

9-24 Ma jalu', je chibi' yi e' rey yi e' quim cyak'un
Josué: Yi rey tetz Jerico, tetz Hay, yi at naka’jil
Betel, rey tetz Jerusalén, tetz Hebron, tetz Jarmut,
tetz Laquis, tetz Eglon, tetz Gezer, tetz Debir, tetz
Geder, tetz Horma, tetz Arad, tetz Libna, tetz
Adulam, tetz Maceda, tetz Betel, tetz Tapua, tetz
Hefer, tetz Afec, tetz Saron, tetz Madon, tetz Hazor,
tetz Simrom-meron, tetz Acsaf, tetz Taanac, tetz

* 12:5 Nm 21:21-35; Dt 2:26—3:11. T 12:6 “Manasés” yi xonl
Manasés cob e' el. At jun k'u'j yi cho'n e' cyaj cyen jalaj icy'en yi
tzanla' Jorddn, nin at junt k'u'j yi cho'n e' cyaje'n cy'en jalaj icy' tzaj
yiJordan. Nm 32:33; Dt 3:12.

Meguido, tetz Cedes, tetz Jocneam yi at Carmelo,
tetz Dor yi at tzi mar, tetz Goim yi at cwent Gilgal,
nin yi rey tetz Tirsa. Junak junlaj rey e' quim
cyak'un Josué scyuch'yi e' xonl Israel.

13

Yiama'lyitxe'n chicambaj yie' xonl Israel

1Ttzun bantz, yi tijine'n c'u'l Josué, nintzun tal
Kataj tetz: “Josué, yi aXatz ja tijin ac'u'l, poro at
tzaj nin tan ixcyewe'n tan cambaje'n yi ama'l yi
insuknak tzitetz. 2 Na txe'n itetzaj chi'ama'l yi
e' filistey, tu chi'ama'l yi e' gesureo. 3 Ncha'tz
txe'n itetzaj yi chi'ama’l yi e' aveo, yi at cwe'n
tzim. Yi e'chk ama'la'tz, i'tz yi ama'l yi na xe't tzaj
te yi tzanla' Sihor, swutze'l tzaj Egipto, nin te yi
mojomil yi na opon jalen te thnum Ecron. Ma je'n
tzi'n, txe'n itetzaj yi ama'l kale ate't yi e' aj Canaan.
Tul yi ama'la'tz, at o' wi'tz ajcaw yi na chicawun.
Nin i'tz yi ajcaw cwent Gaza, Asdod, Ascalon, Gat
nin Ecréon. 4 Ncha'tz txe'n itetzaj yi ama'l yi at
cwe'n tzi'n, yi na xe'tnin Sidon, nin yi na opon
jalen Afec, yi mojom tib scyuch' yi e' amorreo.
5 Ncha'tz txe'n itetzaj chi'ama'l yi e' giblita, nin
yi ama'l cwent Libano, yi na xe'tij Baal-gad, nin
na opon xe wutz Hermon jalen Hamat. 6 Cyakil
yi e'chk ama'la'tz, swak'e' tzitetz yi axwok xonl
Israel. Swak'e' cyakil yi chi'ama'l yi e' aj Sidon, tu
yi wi'wtz yi na xe'tij Libano, jalen Misrefot-maim.
Chelepon inlajul cyakil yi e' wunak yi ate' swutz
yi e'chk ama'la'tz. Ma aXatz Josué, ba'n tzajatx yi
ama'la'tz Xchiwutz yi e’ atanum,™ chi walnak tzatz.

* 13:6 Nm 33:54.

7Ba'n tzajatx cu'n Xchiwutz yibeluj k'u'j xonl Israel,
tumlyijuntk'u'jxonl Manasés yi txe'n ak'lij cyetz”,
stzun Ryos ban tetz Josué.

Yi tk'ol Moisés chi'ama'l yi junt k'u’j Manasés,
Rubénnin Gad

8Yi e' xonl Rubén, tu Gad, tu yi junt k'u'j xonl
Manasés, nsken tak' Moisés yi cyetz chi'ama'l jalaj
cy'en yi a' Jordan.T 9 Na ja cyetzaj yi ama'la'tz yi
na xe't nin Aroer, yi at stzi' yi a' Arnon tu yi e'chk
tnum yi at Xk'ajlaj, tuml Medeba tu Dibén. 10 Tuml
cyakil yi e'chk tnum yi at tzaj cwent yi rey Sehon
yi cyajcawil yi e' amorreo, yi cho'n najewe'n i'
Hesbon. Ninja opon cu'n stzi'yi chimojom jalen te
yichimojom yi e' amonita. 11 Ncha'tz ak'ljj yi e'chk
ama'l scyetz yi at cwent Galaad tu yi chi'ama'l
yi e' gesureo, tu chi'ama'l yi e' maacateo, tu yi
wi'wtz Hermon, tuml yi ama'l Basan jalen Salca.
12Ncha'tz ak'lij yi ama'l yi at jak' ca'wl Og, chireyil
yie'aj Basan, yi cawunak le thum Astarot tu Edrei.
Ya'stzun yi e' refaita yi e' clax cyen, yi xcye' nak
Moisés tan chibiyle'n, nin tan chilaje'n le cyetz
chi'ama’l. 13 Ntin cu'n yi e' aj Gesur scyuch' yi e’
aj Maaca qui nche'l laju'n swutz yi chi'ama'l, ma
na e' cyaj cyen tu' Xchixo'l yi e' xonl Israel. Nin ate'
nintz jalu'.

14 Ma yi e' xonl Levi qui'c cyetz chi'ama'l ak'ljj
tan Moisés. Na yi cyetz chi'herensf i'tz yi e'chk oy
yi na opon cyak'un yi e' xonl Israel tan pat-xe'n
swutz Ryos, chi yi talnak Ryos scyetz.

T 13:8 Nm 32:33; Dt 3:12. i 13:14 Dt 18:1; Jos 13:33.

15 Ma yi e' xonl Rubén, nintzun oc Moisés tan
jatxle'n cyetz chi'ama'l. Xomquen tu' te yi jujun
najal. 16 Cho'n tzun e' cyaje'n cyen yi e' xonl
Rubéna'tz le yi ama'l Aroer; stzi' yi a' Arnon tu yi
tnum yi at Xk'ajlaj, cy'anl tetz Medeba. 17 Nin ja
opon cun jalen Hesbon tu cyakil yi e'chk thnum
yi at Xk'ajlaja'tz chi tane'n Dibon, Bamot-baal, Bet-
baal-medn. 18 Ncha'tz i' njatxon yi thnum Jahaza,
Cademot, nin Mefaat, 19 tu yi tnum Quiritaim,
Sibna, Zaret-sahar yi at Xk'ajlaj. 20 Ej, nin i' njatxon
yi tnum Bet-peor, tuml yi e'chk txala'j Pisga, nin
Bet-fesimot, 2! tu cyakil yi e'chk cojbil, tuml yi
e'’chk tnum yi at jak' ca'wl Sehon yi chireyil yi e’
amorreo, yi najlij Hesbon. Ya'stzun yirey yi quim
tan Moisés scyuch' coboxt ajcaw yi na chibi'aj:
Evi, Requem, Zur, Hur nin Reba. 22 Ncha'tz quim
Balaam cyak'un yi e' xonl Israel tan spar. Yijun
Balaama'tzi' jun nachol, nini' cy'ajl Beor. 23 Cyakil
yie'chk ama'la'tz, ya'stzun ak'lij scyetz xonl Rubén
tan Moisés. Xomquen tu' te tajlal yi jujun k'u'j e'yi
chixonl quib. Tircu'n e'chk ama'la'tz ak'lij scyetz.
Nin cho'n mmopon chimojom tzi a' Jordan.

24 Ncha'tz tak'nak Moisés chi'ama'l yi xonl Gad.
Xomquen tu' te tajlal yi jujun k'u'j e' yi chixonl
quib. 25 Ak'lj yi ama'l cwent Jazer tu cyakil yi
tnum Galaad scyetz. Nin ncha'tz cyetzaj jalaj
chi'ama'l e’ amonita. Nin yi mojomil yi chi'ama'l,
opon jalen Aroer yi at swutz len Rab4, 26 tuml yi
ama'l yi at xo'l Hesbon, Ramat-mispa tu Betonim,
tuml yi ama'l yi at xo'l Mahanaim. Nin na opon
te yi mojomil Debir. 27 Ncha'tz ak'lij yi Xk'ajlaj
Bet-aram Bet-nimra, tu Sucot, nin Zafén. Ya'stzun

ama'l yi at tzaj jak' ca'wl Sehon yirey tetz Hesbon.
Cho'n tzun at cyakil e'chk ama'la'tz swutz len yi a'
Jordan. Nin cho'n nxe't tzaj tzak' cu'n tzaj yilawun
yi na bi'aj Cineret. 28 Cyakil yi e'chk ama'la'tz,
ya'stzun ak'lij scyetz yi e' xonl Gad tan Moises.
Xomquen tu' te yi tajlal yi jujun k'u'j e’ aj Gada'tz
yi chixonl quib.

29 Ncha'tz tak' Moisés chi'ama'l yi junt k'u'j xonl
Manasés, yi €' cyaj cyen jalaj cy'en yi a' Jordan.
30Yitoque'njatxle'nyichi'ama'l, xomquen tu' te yi
tajlal yijujun k'u'j e'yi chixonl quib. Nin ja cyetzaj
cyakil yi ama'l yi at tzaj jak' ca'wl Og, yi rey tetz
Basan. Cho'n xe'tnin le tnum Mahanaim, tuml yi
oxc'al thum yi at cwent yi tnum Jair. 31 Ncha'tz
cyetzaj jalajt te yi ama'l Galaad tu yi cobt tnum yi
na bi'aj Astarot tu Edrei. Ya'stzun yi ama'l yi ak'lij
scyetz xonl Maquir, cy'ajl Manasés. Xomquen tu'
te tajlal jujun k'u'j e' yi chixonl quib.

32 Ya'stzun cyakil yi ama'l yi baj jatxol Moisés
scyetz yi e' xonl Rubén, Gad tu Manasés, te yi ate'
wi Xk'ajlaj cwent Moab, yi at jalaj cy'enyia' Jordan,
swutz len Jerico. 33 Ma yi e' xonl Levi, qui'c cyetz
chi'herens ak'lij, ma na ntina'tz tal Moisés scyetz:
“Yi itetz iherens i'tz yi Kataj, yi kaRyosil.”$

14

Yi toque'n Josué tan jatxlen yi e'chk ama'l
Xchiwutz yi ' mas xonl Israel
1Je chibi' yi e'’chk ama'l cwent Canadn yi jatxlij
Xchik'ab yi e' xonl Israel cyak'un Eleazar yi pale’,
tu Josué yi cy'ajl Nun, scyuch' yi e' chibajxom yi

§ 13:33 Nm 18:20; Dt 18:12.

jujun k'u'j xonl Israel. 2 Cho'n cyulej chi talnak
Kataj tetz Moisés. Na e' oc tan tx'ilu'ntz* te'j tan
jatxle'n cun Xchiwutz yi beluj k'u'j tu ni'cy xonl
Israel. 3 Na yi cobt k'u'j tu ni'cy, yi e' xonl Rubén,
nin yi e' xonl Gad, tu yi junt k'u'j xonl Manasés,
nsken tak' Moisés yi cyetz chiherens jalaj cy'en yi
a' Jordan.

Ma yi e' xonl Levi, quinin ak'lij cyetz chi'herens,
4na yi cob cy'ajl Xep, yi Manasés tu Efrain, e' oc
tajlal yi coblaj k'u'j xonl Israel. Poro yi e' xonl
Levi qui ak'lij chi'herens, ma na ntin ak'lij mu'x
chi'ama'’l kalel chinajewe't, nin kalel chiwane't yi
cyawun. Yi mu'X chi'ama'la'tz, cho'n at Xchixo'lak
yi e' mas xonl Israel. 5 Cyakil yi xtxolbila'se'j, ja
bnix chi talnak Kataj tetz Moisés.

Yichi'ama'lyie'tu Caleb

6 Ej, itzun bantz, nintzun e' ben yi e' xonl Juda
tan yol tetz Josué le tnum Gilgal. Yi cyopone'n
swutz Josué, nintzun tal Caleb yi cy'ajl ta' Jefone
yi cenezeo tetz: “Ma jalu' ta', ulk tx'akx tc'u'lu' yi
xtxolbil yi talnak Kataj tetz Moisés le ama'l Cades-
barnea, na alijt cyen tak'un, yi mbi sbajok ske'j
ketz tuch'u’.f 7 Na yi kasaje'n Xchakol Moisés yi
Xchakum Ryos, tan xk'uke'n yi ama'le’j, atin wetz
tul ca'wunak yob. Ej, nin yi kulake'n tan xk'uke'n,
jawalyimero bintzi quib yi nwil, na ja chinxom te
yi tajbil Wajcaw yi kaRyosil.§ 8 Ma yi coboxt kuch'
yi xomche' ske'j, ntin ja cho'c tan chixo'wse'n yi

* 14:2 Nm 26:52-56; 34:13. T 14:3 Nm 32:33; 34:14-15; Dt
3:12-17. 1 14:6 Nm14:30. S 14:7 Nm 13:1-30.

e' mas katanum. Poro yi in wetz quinin nch-
inxom scye'j, ma na ntin ja imban yi tajbil Kataj
yi kaRyosil. 9 Cha'stzun te tal Moisés yi xtxolbile'j
swetz: ‘Jun cu'n yol, yi ama'l kale ncxone't, atz
sbne' scyuch' yi e' anitxa’, na ja cxom te yi tajbil
Kataj yi kaRyosil,”™ stzun i' bantz swetz. 10 Ma
jalu’ bin Josué, nimix bin tiemp yi tlol Moisés yi
xtxolbile'j swetz. Na ja wi't icy' ca'wunak 0'ix yob
yi tlol Kataj yi xtxolbila'tz tetz Moisés, nin ya'stzun
yi tiemp yina kaxon tzaj le ama'l tz'inunin tu'. Ma
jalu', atin tul jun mutx' tu o' yob, 11 ej, nin iXnin
wutane'n wetz chi wutane'n yi insaje'n Xchakol
Moisés tan xk'uke'n yi e'chk ama'la'tz. Ncha'tz atit
inwalor tan woque'n tan oyintzi'. 12 Cha'stzun te
na klo' waj yil tak'u' yi ama'la'tz yi suknak Kataj
swetz. I'tz yi wi'wtz kale ate't yi e' xonl Anac, yi
e' yi chin wutz quikan nin. At e' yi cho'n najlche’
tulak e'chk Imak tnum, yi at chin tapij solte'jak.
Tak'u' bin e'chk ama'la'tz swetz, na cho'n k'uklijj
inc'u'l te Kataj, yi xomok i' swe'j tan wuch'eye'n
tan chilaje'n len yi e' wunaka'tz yi ate' swutz,”
stzun Caleb bantz tetz Josué.

13 Nintzun tak' Josué banl tibaj Caleb, ncha'tz
tak' yi ama'l cwent Hebron tetz herens i'. Yi
Caleba'tz i' cy'ajl Jefone yi cenezeo. 14 Ya'stzun
bantz yi toque'n Hebron tetz herens Caleb tu
cyakil yi xonl 1', nin cho'n najlche’-tz jalu’, na nin
xom i' te yi mero tajbil Kataj yi kaRyosil, yi o'
xonl Israel. 15Yi bi' yi ama'l Hebron tenXchan i'tz,
Quiriat-arba. Yi bi'aj Arba i'tz bi' jun xonl Anac.
Nin i'tz jun yaj yi chin wutz tkan nin, nin chin

* 14:9 Nm 14:24.

chamnini'. ]
Ma yi xcyewen Caleb tan cambaje'n e'chk

ama'la'tz, qui'ct oyintzi' bajij Canadn te yi
tiempa'tz.

15
Yichi'ama'lyie' xonl Juda

1Je yi ama'l yi jatxlij scyetz yi e' xonl Juda yi
toque'n tx'ilu'n te'j. Nin je yi mojomile’j: 2 Te yi
jalaj cwe'n tzi'n, cho'n na xe'tij stzi' yi mar yi chin
c'a' nin tan atz'um,” kale na icy'e't chimojom yi
e' aj Edom, 3 nin na icy'ak Xina'j Acrabim, nin na
icy'ak le ama’l tz'inunin tu' cwent Zin. Ncha'tz
na icy'ak tzak' cu'n Cades-barnea, nin na opon
Hezron, nin naje'tcu'n Adar. Kalena's tzun na ben
tan tak'le'n welt jalen Carca. 4 Nin na xomnin le
xo'mbil a'yi na bi'aj a' Tetz Egipto, jalen yi na opon
tziyi mar Mediterraneo. Ya'stzun chimojom bantz
te yijalaj cwe'n tzi'n.

5 Ma yi mojomil chi'ama'l tetz tele'n tzi'n i'tz
cyakil tkanil yi mar yi chin c'a’ nin tan atz'um,
jalen te yi ama'l kale na tzajpont yi tzanla' Jordan.

Ma yi mojomil chi'amal je'n tzi'n, cho'n na
xe'tnin kale na tzajpont wi' yi tzanla' Jordana'tz
stzi' yi mar yi chin c'a’ nin tan atz'um. ¢ Cho'n na
je'ul Bet-hogla. Nin na je'ul Bet-araba. Nin na ultz
kale atit yi wutz c'ub tetz Bohdn, jun scyeri xonl
Rubén. 7 Kalena's tzun na je'ultz wi Xk'ajlaj cwent
Acor. Nin na ultz Debir. Cho'n tzun na cu'ultz

15:2 Yi “Yi mar yi chin c'a' nin tan atz'um” i'tz yi “Mar Muerto,
nka Mar Salado, nka Mar del Arabd” le castiy. Na a'lchij “Mar
Muerto” tetz tan paj yi qui'c jun cay yi itz' tul, na chin c'a' nin tan
atz'um.

Gilgal, swutze'l tzaj yi txala'j cwent Adumin tzak’
cu'n yi xo'mbil a'. Nintzun na icy' cu'ntz kale na
itz'e't yi @' En-semes, nin na xomnintz jalen En-
rogel. 8 Nin na icy' cu'ntz le Xk'ajlaj cwent Ben-
hinom, tzak' cu'n Jebus nka Jerusalén. Nin na je'
cu'ntz wi'wtz swutz cyen yi Xk'ajlaj cwent Hinom,
tibe'n yi Xk'ajlaj Refaim. 9 Cho'n tzun na tak' welt
jalen wi'wtz kale na itz'e't yi a' Neftoa. Kalena's
tzun naicy'tz wi Efron. Nin naicy'pon jalen Baala.
Yijun ama'la'tz ncha'tz na bi'aj Quiriat-jearim.

10 Kalena's tzun na ben lo'cnak tzi'n tibaj
yi wi'wtz Seir. Na icy'aktz le ama'l Quesalon
swutze'n yi wi'wtz Jearim. Nintzun na cu'-tz
Bet-semes, nin na icy'aktz Timna. 11 Ncha'tz na
icy'aktz txala'j tibe'n Ecron. Kalena's tzun na
stz'uy nin tibtz jalen Sicron. Na icy' cu'ntz wi
ju'wtz Baala. Kalena's tzun na opontz Jabneel, nin
cho'n na tzaj pon wi' yi chimojom jalen tzi mar
Mediterraneo.

12 Ma mojomil chi'ama'l yi e' xonl Juda te yi
jalajtxlajtoque'ntzi'n,i'tz yitzi mar Mediterraneo.
Ya'stzun e'chk mojomil yi ama'l yi oc tetz cyetz yi
e' xonl Juda. Nin jatxij cu'n ban Xchiwutz yi jujun
k'u'j e' yi chixonl quib.

Yi cambal Caleb yi ama'l Hebron tu Debir

13 Ncha'tz tak' Josué herens Caleb, yi cy'ajl ta'
Jefone. Yi ama'la'tz i'tz Quiriat-arba, yi ncha'tz na
bi'aj Hebron, yi cho'n at cwent yi chi'ama'l yi e’
xonl Juda. Nin i'tz chi'ama'lbe'n yi e' xonl yi jun
chin wutzile'n yaj yi na bi'aj Anac. Ya'stzun yi
ama'l yi ak'lij tetz Caleb, na ya'stzun talnak Kataj.

14Bene'n tzun Caleb tan oyintzi' tan chilaje'nlen
yiox xonl Anac yi ate' swutz yi ama'la'tz. Yi chibi'
yi ox xonl Anaca'tz i'tz: Sesai, Ahimdan, nin Tal-

mai.t 15 Ma yi cyele n la]ul kalena's tzun bene'nt
tan oyintzi' scye'j yi e' yi najlche’ Debir. Quiriat-
sefer bi' yi jun ama'la'tz tenXchan. 16 Yi topone'n
Caleb Debir, nintzun taltz: “Swak'e' inme'l Acsa
tetz txkel yijunyil Xcye'tan cambaje'nyiama'le’j.”

17Yi jun yi xcye' tan cambaje'n yi ama'la'tz i'tz,
Otoniel, yi cy'ajl Cenaz, yi titz'un Caleb. Tk'ol tzun
Caleb yi me'ltz tan toque'n tetz txkel Otoniel. 18 Te
yi ele'n tlen tu' ate't Otoniel tu Acsa xe ca'l Caleb,
nintzun tal Otoniel tetz Acsa: “Ba'n tzajak junt piX
ama'l tetz ataj kalel cwe't ujul ka'n.” Cwe'n tzaj
tzun Acsa tibaj yi buru'. Nintzun bentz swutz yi
taj. Bene'n tzun jakol yi taj tetz:

—AX jun c'oloj inme'l. ;Mbi'tz na icy' tacu'l?

19 —Ta', na klo' waj tzinjak jun pawor teru',
chij. —Jawi't tak'u' katx'otx' le ama'l tz'inunin tu',
cwent Néguev. Ma jalu' na klo' waj yil tak'u' mu'kt
ka'ama'l kale naitz'e't a', stzuni'.

Tk'ol tzun Caleb yi e'chk ama'l tetz Acsa yi at
wi'wtz, nin yi at Xk'ajlaj, kale na itz'e't e'chk a'.

Yi e'chk tnumyi chicambaj e’ xonl Juda

20 Je chibi' yi e'chk ama'l yi jatxlij tetz yi jujun
k'u'j xonl Judd. 21Yi chibi' yi e'chk thum tetz cwe'n
tzim naka'jil yi mojom tu Edom, i'tz, Cabseel,
Edar tu Jagur. 22 Ncha'tz Cina, Dimona, Adada.
23 Cedes, Hazor, Itndn. 24 Zif, Telem tu Bealot.
25 Hazor-hadata, Quiriot, Hezrén (yiite'n nini'a'tz
yi Hazor). 26 Ej, nin ncha'tz yi thum Amam,

T 15:14 Jue 1:20.

Sema, Molada. 27 Hazar-gada, Hesmon, Bet-pelet.
28 Hazar-sual, Beerseba, Bizotia. 29 Baala, Iim,
Esem. 30 Eltolad, Quesil nin Horma. 31 Nin Siclag,
nin Madmana tu Sansana. 32 Ej nin Lebaot, Sil-
him, Ain tu En-rimo6n. Junak beluj thum ak'ljj
scyetz tuml yi e'chk aldey yi at cwent. 33 Ma yi
e'chk tnum yi cho'n at le Xk'ajlaj i'tz: Estaol, Zora,
Asena. 34 Ncha'tz Zanoa, En-ganim, Tapua, Enam,
35 Jarmut, Adulam, Soco, Azeca. 36 Tu yi e'chk
tnum Saaraima, Aditaim, Gedera tu Gederotaim.
Ya'stzun yi cyajlajt tnum tuml yi e'chk aldey yi at
chicwent.

37 Ncha'tz at yi e'chk tnum Zenan, Hadasa,
Migdal-gad. 38 Diledn, Mizpa tu Jocteel. 39 Nin
Laquis, Boscat, Eglon. 40 Cabon, Lahmam, Quitlis,
41 Gederot, Bet-dagon, Naama tu Maceda. Waklajt
tzun tnum tu yi e'chk aldey yi at chicwent.

42 Ncha'tz Libna, Eter, Asdn, 43 Jifta tu Asena,
Nezib. 44 Tu Keila, Aczib nin Maresa. Belujt thum
tu cyakil yi e'chk aldey yi at cwent.

45 Ej, nin ncha'tz yi tnum Ecrén tu yi e'chk ne'kX
tnum, tu e'chk aldey yi at cwent. 46 Ncha'tz yi e'’chk
tnum yi ate' le ama'l yi at xo'l Ecron tu yi mar, tu
yi e'chk ne'X tnum yi ate' naka'jil Asdod, tu e'chk
aldey yi at chicwent.

47 Ncha'tz yi tnum Asdod, tu cyakil yi cy'anl
tetz tu yi e'chk ne'X tnum tu yi e'chk aldey yi at
cwent. Ncha'tz Gaza, tuml yi e'chk ne'X tnum
tu aldey yi ate' cwent. Tircu'n e'chk thnuma'tz
jalen te yi xo'mbil a' cwent Egipto, jalen stzi mar
Mediterraneo.

48 Ma jalen wi'wtz, ak'lij scyetz e' xonl Juda yi
e'chk tnum yi na bi'aj Samir, Jatir, Soco, 49 Dana,



Josué 15:50 lii Josué 16:2

Quiriat-sana (yi i'tz Debir). 50 Anad, Estemoa,
Anim. 51Ncha'tz yi Gosén tu Holén nin Gilo. Junlajt
tzun tnum tu yi e'chk aldey yi ate' chicwent.

52 Ncha'tz yi tnum Arad, Duma, Esdn. 33 Tu yi
Hanum, Bet-tapua nin Afeca. 54 Ej nin Humta,
Quiriat-arba (yi ite'n nin i'a'tz Hebrdn) tu Sior.
Belujt tzun tnum tuml yi e'chk aldey.

55 Ncha'tz Maon, Carmel Zif, Juta, 56 tu Jezreel,
nin Jocdeam. Ej nin Zanoa. 57 Cain, Gabaa, tu
Timna. Lajujt thnum tu yi e'chk aldey. 58 Ncha'tz yi
e'chk thum, Halhul, Bet-sur, Gedor, 59 tu Maarat,
Bet-anot tu Eltecon. Kakt thum tu yi e'chk aldey.

60 Ma Quiriat-baal (yi ite'n nin i'a'tz yi Quiriat-
jearim) tu Raba. I'tz cobt tnum tu yi e'chk aldey.

61 Ncha'tz yi e'chk tnum yi at le ama'l tz'inunin
tu', Bet-arabd, Midin tu Secaca, 62 Nibsan, yi thnum
tetz atz'um, tu En-gadi. Kakt tzun tnum tu yi e'’chk
aldeyil.

63Ma yi e' xonl Jebus yi cho'n najlche’ Jerusalén,
quinin e' xcye' yi e' xonl Juda tan chilaje'n len
swutz yi chi'ama'l. Ma na cho'nin najlche’ Xchixo'l
yi e' xonl Jud4, nin ate' nintz jalu'.}

16
Yi chitx'otx'yi e’ cy'ajl Xep
1Je yi ama'l yi aklij scyetz yi e' xonl Xep yi
toque'n tx'ilu'n te'j: Yi chimojom te yi jalaj tele'n
tzin, cho'n xe't tzaj tzi a' Jordan. Nin ja xom tzaj
kale na itz'e't yi e'chk tal a' cwent Jerico. Nin yi
na el le ama'l cwent Jerico, cho'n na jepontz Betel.
2Yina elt Betel cho'ntzun naicy'tzle chi'ama'lyie'

i 15:63 Jue 1:21; 2S 5:6; 1Cr 11:4.

arquita, nin na cu'-tz jalen Atarot. 3 Kalena's tzun
na cu'-tz toque'n tzi'n le chi'ama'l yi e' xonl Jaflet
jalen tzak' cu'n tzaj kale atit yi tnum Bet-horoén yi
attzak' cu'n, ninja oponjalen Gezer. Kalena's tzun
na opontz jalen tzi mar Mediterraneo.

4Je tzun yi ama'l yi ak'lij scyetz yi cob cy'ajl
k'ajtzun Xep yi na chibi'aj Manasés tu Efrain:

Yi chi'ama'lyi e' xonl Efrain

5 Yi mojomil yi chi'ama'l yi e' xonl Efrain i'tz:
Cho'n na xe't tzaj swutz len Atarot-adar, nin cho'n
na icy' Bet-horon™ yi at wi'wtze'n. 6 Kalena's tzun
na bentz tan topone'n stzi mar Mediterraneo.

Ma yi chimojom je'n tzi'n i'tzz Micmetat,
kalena's tzun na ajtz le'lnak, jalen Taanat-silo.
Nin na icy'aktz Janoa. 7 Kalena's tzun na copontz
Atarot nin Narat, nin na icy'aktz Jerico, kalena'tz
na elepontz tzi a' Jordan. 8 Ej, nin na xe'tnin junt
tir jen tzi'n le ama'l Tapua. Cho'n tzun na aj

lo'cnak le xo'mbil a' cwent Cana. Kalena's tzun na
ocpontz tzi yi mar Mediterraneo. Ya'stzun yi ama'l

yi ak'lij scyetz yi xonl Efrain. Nin tircu'n cwe'n
jatxij Xchiwutz yijujun k'u'j najal.

9 Ncha'tz at cobox tnum tuml e'chk chi'aldeyil
yi cho'n at le chi'ama'l yi e' xonl Manasés, yi ak'lij
scyetz yi e' xonl Efrain.

10Poro yi e' xonl Efrain, quinin e' nimsaj chic'u'l
tan chilaje'n len yi e’ aj Canaan yi najlche’le ama'l
Gezer. Ma na e' cyaj cyen tu'tz cya'n Xchixo'l. Ntin
ja chicawun tan chichojol yi chi'alcawal scyetz.

*

16:5 Atcob tnum yina bi'aj “Bet-horén”. Cho'n at jun wi'wtze'n,
nin at junt yi cho'n at nicy'al yi wi'wtz kale na jepon yi be' yi na
jepon te yi aldey Bet-hordén yi at wi'wtze'n.

Cha'stzun te cho'nin najlche’ yi e' aj Canadna'tz
Xchixo'l yi e' xonl Efrain jalu'.f

17

Yichi'ama'lyi e’ xonl Manasés

17e yi ama'l yi ak'ij scyetz yi e' xonl Manasés
yi toque'n tx'ilu'n te'j. Yi Manasésa'tz, ya'stzun
yi bajx cy a]1 Xep. Nin yi bajx cy’ 'ajl Manasés, i'tz
Maquir, nini' chimam cyenyie'aj Galaad. Ak'jjyi
ama'l cwent Galaad tu Basan scyetz yie'tu Maqulr
yi atjalaj cy'en yi a' Jordan. Yie'a'tz e’ cu'n wi'tz
sanlar yi qui na chixob tan oyintzi'. 2 Ncha'tz oc
swertin te yi ama'l yi na'l cha't cu'nt yi e' mas
cy'ajl Manasés. Xomquen tu' te yi jujun k'u'j e'. Je
chibi'e'j: Abiezer, Helec, Asriel, Siquem, Itefer tu
Semida. E' cu'n cy'ajl Manasés, nin mamaj Xep.

3 Ma tetz Zelofehad, yi cy'ajl Hefer, yi mamaj
Galaad, yi cy'ajl Maquir, yi cy 'ajl Manasés, qu1c
tetz cy'ajl jal, ma na ntin o' me'l. Je chibi'e':
Maala, Noa, Hogla, Milca, nin Tirsa. 4 Itzun bantz
nintzun e’ ben yi e' Xxna'na'tz tan yol tetz yi pale'
Eleazar tu Josué, nin ncha'tz scyetz yi e' wi'tz wi'
banl wi' tetz yi tnum. Itzun cyaltz scyetz: “Talnak
Kataj tetz k'ajtzun Moisés yi tajwe'n tz'ak'lij yi ketz
kaherens chi tane'n yi cyetz kaxonl,” che'ch tzun
bantz. Nintzun tak' Josué chi'ama'l yi e' xna'na'tz
chi mban cyetz yi e' mas chixonl, na alij cyen tan

Kataj yi ya'stzun shan.™
5 Lajuj tzun piX ama'l ak'lij scyetz yi e' xonl
Manasés, tu yi ama'l cwent Galaad, tu Basan yi

T 16:10 Jue 1:29. * 17:4 Nm 27:1-7.

at swutz len Jordan. ¢ Na nin ak'lij chi'herens yi
e' Xxna'na'tz, nin nicy'nin tu' e' baj bentz scyuch’
yi e' yaj. Yi ama'l Galaad ak'lij scyetz yi e' mas
xonl Manasés. 7 Ncha'tz cyetzaj yi tnum Aser; jalen
Micmetat yi at swutz Siquem. Nin opon mojomil
je'n tzi'n kale atit yi a' Tapua.  Ntin yi ama'l cwent
Tapua cyetz yi xonl Manasés ban. Poro yi tnumil,
cyetz yi xonl Efrain ban. 9 Nin yi chimojom, oc
cwe'n tzi'n kale atit yi tzanla' Cana. At coboxt
tnum yi cyetz xonl Efrain ban yi at Xchixo'l yi e’
xonl Manasés. Na yi chimojom yi e' tetz Manasés,
cho'n xe'te'n je'n tzi'n kale atit yi tzanla' Cand, nin
na opon tzi yi mar Mediterraneo. 10 Ma yi e' xonl
Efrain cho'n e' cyaje'n cyen Xlaj cun yi mojom.
Yi cyetz xonl Manasés, cho'n €' cyaje'n xlaje'n yi
mojom, nin ja opon yi chimojom jalen tzi mar
Mediterrdneo. Ma je'n tzi'n, ja opon chimojom te
chimojom yi e' xonl Aser, tu chimojom yi e' xonl
Isacar yi at swutzlen chi'ama'l yi e' Aser.

11 Ncha'tz ak'lij coboxt tnum scyetz xonl Man-
asesyicho'natlechi'ama'lyie'xonl Isacar tu Aser.
Yi coboxt thuma'tz i'tz: Bet-sedan, Ibleam, Dor, En-
dor Taanac tu yi Meguido, tu oxt tal ama'l, tuml yi
e'chk aldey yi at naka'jil yi e'chk thuma'tz. 12 Poro
quinin e' xcye' yi e' xonl Manasés tan chilaje'n len
yie' aj Canaan swutz yi e'chk ama'la'tz, na quinin
cyak' quib tan cyele'n swutz chi'ama'l. 13 Pontzaj,
yi Xch'uye'n cyajlal yi e' xonl Israel, nin yi jale'n
mas chichamil, nintzun e' cawuntz scye'j yi e' aj
Canadna'tz tan chichojol yi alcawal scyetz, qui't

tzun e' oc tan chilaje'n len swutz chi'ama'l.t

T 17:13 Jue 1:27-28.



Josué 17:14 lvi Josué 17:18

Yiama'l kale e’ cyaje't cyen yi e’ xonl Xep

14 Ttzun yi e' xonl Xepa'tz, yi Efrain tu Manasés,
nintzun e' bentz tan yol tetz Josué. Itzun cyaltz:

—¢Mbi tzuntz yi mu'X ntzi' ketz ka'ama'l yi
ntak'u'? Na yi o' ketz nim kaxone'n. Nin at nin
banl Kataj skibaj.

15 Nintzun tal Josué scyetz:

—Bintzi 1o’ yi na italwok, yi axwok itetz nim
ixone'n, nin quil xbaj cu'n swutz yi wi'wtz tetz
Efrain, mas lo' balaj yil xbenwok tan cu'se'n yi
e'chk tze' yi at wi'wtz, chicwent yi e' ferezeo tu
e' refaita. Ba'n xcon yi e'chk ama'la'tz ita'n tetz
icojbil, stzun Josué scyetz.

16 —Bintzi ta', quil xcye' yi wi'wtze'j ske'j. Poro
kol kaben tan majle'n yi chiluwar yi e' aj Canaan,
quil kaxcye', na yi e' cyetz at cyetz chicare't tetz
oyintzi' yi ch'ich' cu'n. Ncha'tz quitane'n yi e' yi
ate' Bet-sean, scyuch'yi e' yi ate' lakak aldey, tu yi
e'yiate'Xk'ajlajJezreel, atlen chicare't tetz oyintzi',
che'ch tzun bantz tetz Josué.

17 —Quil cxobwok, na xcyekwok scye'j. Na yi
axwok itetz nim ixone'n, nin at ichamil. Cha'stzun
te nk'e'tz jun ntzi' piX ama'l tzitetzaje'wok, ma na
ba'n cxbenwok tan majle'n cyakil, mpe tze' cu'nk
at swutz, itetz shne'. Na cxcyekwok tan banle'n
ba'n tetz yi ama'la'tz, jalen kale atit e'chk mo-
jomil. 18 Tzitetzaje'wok yi ama'la'tz. Na xcyekwok
tan chilaje'n len yi e' aj Canadna'tz. Pe tzunk at
cyetz chicare't yi ch'ich’' cu'n tetz oyintzi', pe tzunk
winin chichamil, poro xcyekwok scye'j, stzun Jo-
sué ban scyetz yi e' xonl Xepa'tz.

18

Yijatxle'n chi'ama'l yi jukt k'u'j xonl Israel

1Ttzun bantz, nintzun cu' chimolol quib tircu'n
yie'xonlIsraelle ama'l Silo. Tircu'n chimolol quib
tan nuc'le'n yi mantial kale na chijilone't tu Kataj
Ryos. Na sken chixcye' tan cambaje'n yi ama'l yi
tajwe'n tan cyetzal. 2 Poro ntaxk ak'lij chi'ama'l yi
jukt k'u'j xonl Israel.

3Nintzun ben tlol Josué scyetz yi e'a'tz: “¢Mbi na
ich'iwwok, yi qui na itz'amwoke'n yi iluwar yi ja
wi't tak' Kataj tzitetz, yi Kataj yi i' chiRyosil yi €'
kamam kate'? 4Ma jalu', sicy'woke'n ox ox yaj te yi
jujun k'u'j axwok yi txe'n ak'lij iluwar, na nchiben
inchakol tan tilwe'n yi e'chk ama'l, bantz kilol yi
Xe'n kaban tan jatxle'n cu'n tziwutz. Yil chiben,
ba'n chitz'ib tzaj yi Xe'n tane'n yi ama'l. 5 Tajwe'n
yi juk cuntu' piX cyulej yi e'chk ama'la'tz. Quil
jop vi chi'ama’l yi e’ xonl Juda yi txe'n cyetzaj yi
at cwe'n tzi'n, na ja wi't ak'lij cyetz. Ncha'tz yi
e' xonl Xep yi cho'n mak'lij yi cyetz chi'ama’l je'n
tzi'n, poro txe'n chicambaj. ¢ Ma yi axwok itetz,
yil cxbenwok, jatxwok cu'n yi ama'l, nin juk piX
tzitulejwok. Kalena's tzun tz'ultz itan tzinwutz
tan woque'n tan tx'ilu'n te'j, tan injakol tetz Kataj
yi kaRyosil, yi na' taw tz'an yi jujun piXa'tz. 7 Ma
yi jun k'u'j xonl Levi, qui'c cyetz chi'ama'l sbne'.
Na yi e' cyetz chixconk tetz kapale'il swutz Kataj.
Ma yi e' xonl Gad, scyuch' yi e' xonl Rubén, tu yi
jun k'u'j xonl Manaseés, ja wi't cyech wutz yi cyetz
chi'ama’l yi at swutz len yi a' Jordan. Na Moisés
yi Xchakum Kataj, i' mmak'on yi cyetz chi'ama'l,”
stzun Josué bantz.

8 Ej, itzun yi e' yi at chibembil tan cu'se'n techl
yie'chk ama'la'tz, weko'n ib nin e' bantz. Nintzun
ben tlol Josué-tz scyetz: “Quibene'nk tan tilwe'n
tircu'n yi ama'l. Nin jatxwok cu'n. Ma yil bnix,
ba'n cxa'jtzajwok. Nin yil cxu'ltwok tzone'j Silo,
nocopon tan tx'ilu'n te'j, tan jakle'n tetz Kataj yi na'
taw yi jujun piX sbne'.”

9Nintzun e' ben yi e' yaja'tz tan tilwe'n tircu'n yi
ama'l. Juk cuntu' el cyakil yi e'’chk ama'la'tz tuml
yi e'chk tnum yi at tc'u'l. Nin baj cu' chitz'ibaltz
swutz u'j yi Xe'n cunin ban. Yi bnixe'n, nintzun e’
aj tzajtz kale chimolone't quib yi e' mas chitanum
le ama'l Sil6. 10 Kalena's tzun toque'n tx'ilu'ntz te'j
swutz cu'n Kataj. I' tzun cawuntz te'j yi na' taw yi
jujun piX sbne'.

Yi chi'ama'lyi e' xonl Benjamin
11 Toque'n tzun tx'ilu'n tan tilwen yi na' chi-
cyaje't cyen yi e' xonl Benjamin, Xomquen tu' te
tajlal yi jujun najal. Cho'n tzun chinoje'n cyen te
yi tx'otx' yi at nicy'al yi chi'ama'l yi e' xonl Juda,
tu yi e' xonl Xep. 12 Yi mojomil yi ama'la'tz i'tz:
Te yi jalaj je'n tzi'n, cho'n xe't tzaj tzi a' Jordan.
Nin xom tzaj xlaj Jerico. Xomnin tunintz wi'wtz.
Cho'n tzun ticy'e'ntz le ama'l tz'inunin tu' cwent
Bet-avén. 13Kalena's tzun mu'ljak' cu'n yi tnum yi
na bi'aj Luz, yi ncha'tz na bi'aj Betel. Nintzun na
copon Atarot-adar, yi at wi yi ju'wtz swutz cu'n yi
tal thum Bet-hordn, yi at tzak' cu'n tzaj. 14Kalena's
tzun micy'pontz tan topone'n jalen Quiriat-baal.
Yi Quiriat-baala'tz ncha'tz na bi'aj Quiriat-jearim,
nin cho'n at chicwent yi e' xonl Juda. Ya'stzun yi

mojom te yi jalaja'tz toque'n tzi'n.

15 Ma yi mojomil tetz cwe'n tzi'n, cho'n na xe't
tzaj xtx'u'c Quiriat-jearim. Tunin na xomnin kale
na itz'e't yi a' Neftoa. 16 Nin cho'n na cu'-tz, jalen
yi na opon te yi ju'wtz yi at swutzo'c tzaj yi joco'j
Ben-hinom, yi at tibe'n yi joco'j Refaim. Xomnin
tunintz te yi joco'j Hinom, na icy'tz Jebus, nin na
jepontz kale atit yi ne'X a' En-rogel. 17 Kalena's
tzun na pakxijtz le je'nak tzi'n. Nin na je' cu'ntz
le ama'l Ense-mes. Nin na cu'-tz jalen Gelilot, yi
ama'l yi cho'n at swutz cyen yi txala'j Adumin.
Nintzun na copontz wutz c'ub tu Boan yi cy'ajl

Rubén. _ ' o
18Ncha'tznaicy'ak swutze'n yi txala'j yi at swutz

cyen yi Xk'ajlaj Jordan. Kalena's tzun na copontz
tzi a' Jordan. 19 Na icy'ak cu'n tibe'n yi ama'l Bet-
hogla. Nin na tzajpontz tzi' yi mar yi chin c'a' nin
tan atz'um, kale na tzajpont yi a' Jordan. Ya'stzun
yimojom le jalaj cwe'n tzi'n.

20Yi a' Jordan ya'stzun mojom le jalaj xlaj tele'n
tzim. Ya'stzun e'chk mojomil yi e'chk ama'l yi
jatxlij Xchiwutz yie' xonl Benjamin, xomquen tu' te
yijujun k'u'j e' yi chixonl quib.

21Yi e'chk tnum yi cyetzaj yi jun k'u'j xonl Ben-
jamin i'tz: Jericd, Bet-hogla, Emec-casis. 22 Tu Bet-
arabd, Zemaraim, Betel. 23 Tu Avim, Para, Ofra.
24Tu Quefar-haamoni, tu Ofni, nin Geba. Ya'stzun
yi coblaj tnum tuml yi e'chk aldeyil. 25 Ncha'tz
cyetzaj Gabaon, tu Rama4, tu Beerot, 26 tu Mizpa,
tu Cafira, tu Mozah, 27 tu Requem, tu Irpeel, tu
Tarala, 28 tu Sela, tu Elef, tu Jebus yi ncha'tz na
bi'aj Jerusalén, tu Gabaa, nin Quiriat. Ya'stzun yi
cyajlajt tnum tuml yi e'chk aldeyil yi ak'lij scyetz
yi e' xonl Benjamin.

19
Yiama'lyi ak'lij scyetz yi e’ xonl Simeon

1Ttzun yi ca'p ama'l yi oc swerti'n te'j, ya'stzun
ak'lij scyetz yi e' xonl Simedn. Xom quen tu' te yi
jujunk'u’je'. Cho'ntzun cyaje'n cyen chi'ama'lxo'l
chi'ama'l yi e' xonl Juda. 2 Je yi e'chk tnume'j yi
ak'lij scyetz. AK'lij yi tnum Beerseba, tu Seba, tu
Molada, 3 Hazar-sual, Bala, Ezem. 4 Ncha'tz yi El-
tolad, Betul, nin Horma, 5 Siclag tu Bet-marcabot,
tu Azar-susa, 6 Bet-lebaot tu yi Saruhen. Oxlaj tzun
tnum tuml yi e'chk aldeyil yi at chicwent.

7 Ncha'tz ak'ij yi coboxt tnume'j scyetz: Yi En-
rimon, Eter, tu Asan, tuml yi e'chk aldeyil, 8 tuml
cyakil yi e'chk aldeyil yi at jalen Baalat-beer, yi
ncha'tz na bi'aj Ramat, cwent Néguev. Ya'stzun yi
e'chk ama'l yi ak'lij scyetz yi e' xonl Simeén.™ 9 Yi
e'chk ama'la'tz yi ak'lij scyetz yi e' xonl Simedn,
cho'n at le chi'ama'l yi e’ xonl Juda. Na yi e’ xonl
Juddja'tz nim cyetz chi'ama'l ak'lij. Cha'stzun te
ak'lij mu'X scyetz yi e' xonl Simeon.

Yiama'lyi ak'lij scyetz yi e’ xonl Zabulon

10 Ma yi toxi'n ama'l yi oc swerti'n te'j, cyetz yi e'
xonl Zabulon ban. Cho'n topone'n chimojom jalen
Sarid. 11 Nin na ocpon chimojom jalen Marala,
nin na opon jalen Dabeset. Nin cho'n na opontz
jalen kale atite't yi tal ne'x a', yi at swutz Jocneam.
12Yi na el Sarid, na bentz le'lnak tzi'n, na opontz
Quislot-tabor, ncha'tz na icy'aktz Daberat. Nin
cho'n na jepontz Jafia. 13 Kalena's tzun na el jalen
Gat-hefer, na icy'ak Ita-cazin, nin na opon Rimon,

* 19:8 1Cr4:28-33.

ncha'tz na xa'k tzaj tan welt Nea. 14 Ma yi mojom
je'n tzi'n, na xa'k tzaj tan welt le ama'l Hanaton,
nin na elpon le joco'j Jefte-el. 15 At coblaj thum
le ama'la'tz tuml yi e'chk aldeyil. Yi chibi' yi
e'chk thuma'tz i'tz: Catat, Naalad, Simron, Idala tu
Belén. 16 Ya'stzun yi ama'la'tz tuml yi e'chk aldeyil
yi ak'lij scyetz yi e' xonl Zabulon. Xomquen tu' te
tajlal yi jujun k'u'j e' yi chixonl quib.
Yiama'lyi ak'lij scyetz yi e’ xonlIsacar

17Yi cyaji'n ama'l yi oc swerti'n te'j i'tz yi ak'lij
scyetz yi e' xonl Isacar, nin Xxomquen tu' te yi
jujun k'u'j e' yi chixonl quib. 18 Yi cy'anl tetz
yi chi'ama'l i'tz, yi e'chk tnum Jezreel, Quesulot,
Sunem. 19 Hafaraim, Sihon tu Anarahat. 20Ncha'tz
yi tnum Rabit, Quisién tu Abez. 21 Remet tu En-
ganim, En-hada tu Bet-pases. 22 Nin yi mojomil na
opon Tabor Sahazima tu Bet-semes nin na opon
stzi'yitzanla' Jordan. Cyakil yi ama'la'tzi'tz waklaj
tnum tuml yi e'chk aldey yi at chicwent. 23 Nin
ya'stzun yi ama'l yi ak'lij scyetz yi xonl Isacar.
Xomquen tu' teyijujun k'u’j e'.

Yiama'lyi ak'lij scyetz yi e' xonl Aser

24Yi to'i'n ama'l yi oc swerti'n te'j i'tz yi ak'ljj
scyetz yi e' xonl Aser. Nin xomquen tu' te yi jujun
k'u'j e'. 25Yi ama'la'tz i'tz kale atit yi e'chk tnum
Helcat Hali, Betén tu Acsaf, 26 tu yi Alamelec, Amad
tu Miseal. Te yi jalaj xlaja'tz, ja aj lo'cnak, jalen
wi'wtz Carmelo tu Sihor-libnat. 27 Mayijalaj tele'n
tzi'n na opon je'n tzi'n Bet-dagon, nin na opon xlaj
yi chi'ama'l yi e' xonl Zabulon yi at Xk'ajlaj Jefte-el,
tu Betemec, Neiel, nin na opon Cabul. 28 Cyakil yi
ama'la'tz i'tz yi cy'anl tetz yi ama'l Abdon, Rehob,

Hamon tu Cana, jalen yi na opon te yi jun chin
wutzile'n tnum Sidén. 29 Ncha'tz yi mojom na
opon jalen Rama. Ej, nin na opontz le yi thum
Tiro, yi at tapjj te'j. Nintzun na bentz jalen te yi
ama'l Hosa, nin na opon tzi yi mar Mediterrdneo
tu Mahaleb, nin Aczib. 30 Ncha'tz opon cunin yi
mojoma'tz jalen Uma, Afec nin Rehob. Junak cob
tzun tnum tu yi e'chk aldeyil. 31 Ya'stzun yi e'chk
ama'l yi ak'lij scyetz yi e' xonl Aser. Xomquen tu'
te'j yijujun k'u'j e' yi chixonl quib.

Yiama'lyi ak'lij scyetz yi e' xonl Neftali

32Yi kaki'n ama'l yi oc swerti'n te'j i'tz yi ak'lij
scyetz yi e' xonl Neftali. Xomquen tu' te yi jujun
k'u'je'.

33Yi mojomil yi chi'ama'l, na opon jalen Helef,
AlOn-saanamin tu Addni-neced, tu Jabneel jalen
Lacum, nin na opontz jalen Jorddn. 34 Nin na
ajt lo'cnak tzi'n jalen Aznot-tabor tu Hucoc. Ma
yi cwe'n tzi'n, na opon te yi chi'ama'l yi e' xonl
Zabulon. Ma yi toque'n tzima'tz na opon te yi
chi'ama'l yi e' xonl Aser. Ma yi tele'n tzi'n na opon
yi chimojom kale atit yi tzanla' Jordan.

35 Ma yi e'chk tnum yi at tapij te'j yi aklij
scyetz i'tz: Sidim, Zer, Hamat, Racat, Cineret,
36-38 Addna, Rama, Hazor, Cedes, Edrei, En-hazor,
Iron tu Migdal-el nin Horem, Bet-anat tu Bet-
semes. Cyakil yi e'chk thnuma'tz i'tz belujlaj, tuml
yi e'chk aldey yi at naka'jil. 39 Ya'stzun yi e'chk
tnum, yi ak'lij scyetz yi e' xonl Neftali. Xomquen
tu' te yijujun k'u'j e' yi chixonl quib.

Yiama'lyi ak'lij scyetz yi e’ xonl Dan

40Yi jukimn ama'l yi oc swerti'n te'j ya'stzun yi
ak'lij scyetz yi e' xonl Dan. Xomquen tu' te yijujun
k'u'j e' yi chixonl quib.

41 Tul yi e'chk ama'la'tz at yi e'chk tnum:
Zora, Estaol, Ir-semes, 42 Saalabin, Ajalon, Jetla,
43 Elon, Timnat, Ecron, 44 Elteque, Gibetdn, Baalat,
45 Jehud, Bene-berac, Gat-rimoén, 46 Mejarcon tu
Racon, tuyi ama'l yi at swutz yi tnum Jope. 47 Poro
quinin xcye'yie'chk ama'la'tz scye'j yi e' xonl Dan.
Chibene'nt tzun tan oyintzi' scye'j yi e' aj Lesem.
Nin e' xcye' scye'j, na e' quim cyakil yi e' wunak
cyan yi ate'-tz le yi tnuma'tz. Nin ja cyetzaj yi
ama'la'tz. Ncha'tz je' chitx'ixpul yi bi' yi thuma'tz,
nin oc cya'n tetz Dan, na ya'stzun bi' chimam
cyen.f

48 Ya'stzun yi e'chk ama'l yi ak'lij scyetz yi e' xonl
Dan. Ak'ljj yi e'chk tnuma'tz tuml yi e'chk aldeyil
scyetz. Xomquen tu' te yi jujun k'u'j e' yi chixonl
quib.

Yiama'lyi ak'lij tetz Josué

49Yi wi't jatxle'n yi chi'ama'l cyakil yi e' xonl
Israel, nintzun ak'lij mu'k tetz Josué. 50 Ak'lij yi
tnum Timnat-sera yi at wi'wtz Efrain tetz Josué, na
ya'stzunyiama'lyijaki', nin alijt cyen tan Kataj yi
ya'stzun sbne'. Nintzun oc Josué tan banle'n jun
tnum, nin cho'n najewe'n i'-tz.

51Ya'stzun yi e'chk ama'l yi baj chijatxol Josué
tu Eleazar yi pale’, scyuch' yi e' wi' banl wi' scyetz
yi e' xonl Israel. Nin swutz cu'n Ryos yi toque'n
tx'ilu'n te'j. Cho'n toque'n tx'ilu'n te'j swutz yi

T 19:47 Jue 18:1-29.

ama'l Silo, kale na chic'ulwit quib Ryos scyuch' yi
e' xonl Israel.

Ya'stzun ban Ryos tan jatxlen cu'n cyakil yi
ama'l Xchiwutz yi e' xonl Israel. Tircu'n ncu' jatxij.

20

1 Ej, itzun bantz, nin jilont Kataj tetz Josué.
Itzun taltz: 2 “Alaj scyetz cyakil yi e' atanum tan
bixewe'n cobox tnum, kalel colwit tib jun yaj kol
xubsij tan biyle'n cu'n jun tuch’, chi yi walnak tetz
Moisés.” 3 Na ko nk'era'tz tajbil jun yaj yil sbiy
cu'n junt tuch’, ba'n tzun lbentz tan colol tib tul
yi e'chk tnuma'tz tan qui quime'n tan yi e' xonl
yi alma'. 4Yi ko at jun lben tan colol tib tul jun
scyeri yl tnuma'tz, tajwe'n yil tz'opon stzi puertil
yitnum tan jakle'n permis scyetz yie'wi' banl wi'.
Tajwe'n xtxol i' scyetz yi Xe'n cunin mban yi til.
Kalena's tzun tz'ak'lij ama'ltz tetz tan najewe'n tul
yitnuma'tz. >Yikol tz'opon jun mero xonl k'ajtzun
alma’' tan joyle'n yi jun yaja'tz yi nxubsij, qui'c cuj
tan cyak'ol yi e' wi' banl wi' ama'l tetz tan toque'n
tan biyle'n. Na nk'era'tz tajbil yi ncu' biyol yi tuch'.
Nin nk'e'tz ik tan paj yi at Xchi'chbe'n c'u'l te'j.

6”Poro yijuna'tz yimbiyon cu'nyi tuch’, tajwe'n
tan cyaje'n cyen tnum jalen cu'nyil tz'oc ma'le'n yi
til. Nin kol lajluchax yi qui'c til, tajwe'n tan cyaje'n
cyen le tnuma'tz jalen cu'n lquim yi wi'tz pale’ yi
na ak'uj te yi tiempa'tz, yi bnixe'n yi il. Ba'n tzun
tz'ajtzajtz le tetz ama'l,” stzun Kataj bantz.

7 Cyoque'n tzun yi e' xonl Israel tan sicy'le'n
yi cobox tnuma'tz. Nin je bi' yi e'chk tnum yi

* 20:2 Nm 35:6-32; Dt 4:41-43; 19:1-13.

je' chisicy'ol: Yi tnum Cedes cwent Galilea, yi at
wi'wtz Neftali. Ncha'tz je' chisicy'ol Siquem, wi
ju'wtz cwent Efrain. Ncha'tz je chisicy'ol Quiriat-
arba, yi ncha'tz Hebron bi', yi at wi'wtz Juda.
8Ncha'tzje' chisicy'ol yi tnum Beser, yi at chicwent
yie'xonl Rubén, yi cho'n at jalaj cy'en yi a' Jordan,
kale atit yi Xk'ajlaj yi at le ama'l tz'inunin tu'.
Ncha'tzje' chisicy'ol yi tnum Ramot, yi at chicwent
yi e' xonl Gad. Ncha'tz yi tnum Goldan, yi at cwent
Basan, kale najlche't yi ' xonl Manasés.

9 Ya'stzun yi e'chk tnum vyi je' chisicy'ol tan
xcone'n cyak'un yi e' xonl Israel, nin scyetz yi e'
yi nk'e'tz e' xonl Israel yi najlche’ Xchixo'l. Cho'n
Xchicole' quib yi e' yi nk'era'tz cyajbil yi ncu'
chibiyol jun cyuch’, bantz qui chiquime'n tan jun
xonl yi alma'. Xchicyajk tc'u'l yi jun tnuma'tz jalen
yil tz'oc ma'le'n yi quil.

21

Yi e'chk tnumyi ak'lij scyetz yi e’ xonl Levi

1 Cyakil yi e' ajcaw tetz yi jujun najal te yi xonl
Levi, nin e' mol quib tircu'n le ama'l Silo, yi at
Canaan, tan yol tetz Eleazar yi pale’, tu Josué, nin
tan yol scyetz yi e' ajcaw tetz yi jujun k'u'j xonl Is-
rael. 2Yi cyopone'n, nintzun cyaltz: “Talnak Kataj
tetz Moisés, yi tajwe'n tan cyak'olu’ cobox tnum
sketz tan kanajewe'n tul. Nin tajwe'n tan cyak'olu’
ka'ama'l kalel chiwane't kawun.”™ 3 Cyak'ol tzun
yie'ajcawa'tz cobox tnum scyetz yie'xonl Levitan
chinajewe'n tul. Ncha'tz cyak' e'chk ama'l scyetz

* 21:2 Nm 35:1-8.

kalel chiwane't e' cyawun. Ja chiban tane'n quib
yi talnak Kataj tentz.

4Bajx e' oc tan tx'ilu'n te'j tan jatxle'n chiluwar
yie'k'u'j yichixonl quib Xchixo'l yie'xonl Levi. Nin
yitoque'n tx'ilu'n te'j, cho'n tzun noje'n cyen te yi
jun k'u'j xonl Coat, yi e' xonl Aardn yi pale'. Oxlaj
tnum chicambaj. Cho'n at yi oxlaj tnuma'tz xo'lak
chi'ama'l yi e' xonl Juda tu yi e' xonl Simeodn, nin e’
xonl Benjamin. 5 Ma e' mas xonl Coat, lajuj tnum
e' cambaj. Yi e'chk tnuma'tz cho'n at tul chi'ama'l
yi e' xonl Efrain tu yi e' xonl Dan, nin tul chi'ama'l
jun k'u'j scyeri yi e' xonl Manasés, yi cob elnake'.
6Ncha'tz e' ban yi e' xonl Gerson yi bajx cy'ajl Levi.
Oxlaj thum e' cambaj. Yi e'chk tnuma'tz cho'n at
tulak chi'ama'l yi e' xonl Isacar, tu Aser, tu Neftali,
nin yi jalajt k'u'j xonl Manasés, yi najlche' Basan.
7 Ncha'tz €' ban yi jujun k'u'j aj Levi yi e' xonl
Merari. Coblaj tnum e' cambaj. Yi e'chk thnuma'tz
cho'n at le chi'ama'l yi e' xonl Rubén, tu Gad nin
Zabulon.

8 Cyak'ol tzun cyakil yi e' xonl Israel yi e'chk
tnuma'tz scyetz yi e' xonl Levi tan chinajewe'n tul.
Ncha'tz cyak' chi'ama'l tetz pstorbil cyawun, quib
yi talnak Kataj tetz Moisés. 910 Nin yi chibi' yi
e'chk tnum yi ncyak' yi e’ xonl Juda scyuch' yi e’
xonl Simedn scyetz yi e' xonl Levi yi e’ xonl Coat,
yi xonl Aaron, yi e' camban yi bajx swerti'n, i'tz:
11 Bajx tak'le'n yi thum Quiriat-arba, nka Hebron
scyetz, yi at wi'wtz cwent Juda. Ya'stzun yi tnum
kale e' cawunakit yi e' xonl Anac, yijun yaj yi chin
wutz tkan nin banak. Ncha'tz ak'lij chi'ama'l tetz
chipstorbil.

12 Poro yi mas ama'l tuml yi e'chk aldey yi at

cwent Hebron nsken ak'lij tetz Caleb yi cy'ajl Je-
fone. 13 Ej, nin yi tnum Hebrodna'tz, i'tz jun scyeri
e'chk tnum kalel chicolwit quib yi e' yi na quim
junt cyuch' cya'n tan jun xubse'n yi na chiban.

Ncha'tz ak'ij yi e'chk tnume'j scyetz yi e' mas
xonl Aarén yi pale': 14 Libna, tu Jatir, tu Este-
moa, 15 tu Holdn, tu Debir, 16 tu Ain, tu Juta, nin
Bet-semes. Solte'j yi beluj tnuma'tz, at len ama'l
tetz pstorbil cyawun. 17 Ma yi e' xonl Benjamin,
cyak'yi e'chk thum Gabaon, tu Geba scyetz e' xonl
Levija'tz. 18 Ncha'tz cyak' yi cobt thum Anatot tu
Almon scyetz. Yi cyaj tnuma'tz, at len e'chk ama'l
tetz pstorbil solte'j. 19 Ya'stzun oxlaj thuma'tz yi
ak'lij scyetz yi e' xonl Aaron. Ej, nin te yi jujun
tnum, at len cu'n pstorbil cyawun solte'j.

20 Ma yi e' xonl Efrain, cyak' coboxt tnum scyetz
yi e' mas xonl Levi yi e' xonl Coat. 21 Ak'lij yi thum
Siquem scyetz, yi cho'n at wi'wtz Efrain. Ej, nin yi
jun tnuma'tz Siquem, i'tz junt scyeri e'chk tnum
kalel chicolwit quib yi e' yi na quim jun cyuch’
cya'ntanjunxubse'nyina chiban. Ncha'tz ak'lij yi
tnum Gezer scyetz, 22 tu yi tnum Kibsaim, nin Bet-
horodn. Cyetzaj tzun yi cyaj tnuma'tz tuml yi e'chk
pstorbil. 23 Ma yi e' xonl Dan, cyak' coboxt tnum
scyetz. I'tz yi e'chk tnum: Elteque tu Gibeton,
Ajalén nin Gat-rimon. 24 Ya'stzun yi cyajt tnuma'tz
tuml yi e'chk pstorbil yi ak'lij scyetz cyak'un yi
e' xonl Dan. 25 Ma yi jun k'u'j scyeri yi e' xonl
Manasés yi cob elnake’, cyak' cobt thum tuml yi
e'chk pstorbil scyetz yie'xonl Levija'tz. I'tz yi tnum
Taanac tu yi tnum Gat-rim6n. 26 Ya'stzun lajuj
tnuma'tz, tuml yi e'chk pstorbil yi ak'lij scyetz yi

e'xonl Leviyi e' xonl Coat.

27 Ma scyetz yi jujun k'u'j xonl Levi, yi e' xonl
Gerson, ak'lij cob tnum scyetz, yi cho'n at chicwent
yi e' xonl Manasés. Yi cob tnuma'tz i'tz: Beestera
tu Golan, yi at cwent Basan. Yi tnum Golan i'tz
jun scyeri e'chk tnum kalel chicolwit quib yi e’
yi na quim jun cyuch' cyan tan jun xubse'n yi
na chiban. AKk'lij yi cob tnuma'tz scyetz tuml
yi e'chk pstorbil. 28 Ma yi e' xonl Isacar, cyak'
cyaj tnum scyetz. I'tz yi tnum Cisén tu Daberat,
29 tu Jarmut, tu yi thum En-ganim. Ya'stzun cyaj
tnuma'tz tuml chipstorbil yi ak'lij scyetz cyak'un
yi e' xonl Isacar. 30 Ma yi e' xonl Aser, cyak' cyaj
tnum scyetz. I'tz yi thum Misael tu Abddn, 31 tu
Helcat nin Rehob. Ya'stzun cyaj tnum, tuml yi
e'chk pstorbil. 32 Ma yi e' xonl Neftali, cyak' ox
tnum tuml yi e'chk pstorbil scyetz. I'tz yi thnum
Cedes, yiattzaj Galilea, jun scyerie'chk tnum kalel
chicolwit quib yi e’ yi na quim jun cyuch' cyan tan
jun xubse'n yi na chiban. Ncha'tz cyak' Hamot-
dor, tu yi tnum Cartan scyetz. 33 Ya'stzun yi oxlaj
tnuma'tz yi ak'lij scyetz yi e' xonl Gerson, tuml yi
e'chk ama'l tetz pstorbil.

34 Ma scyetz yi jujun k'u'j xonl Merari yi ncha'tz
e' xonl Levi, ak'lij cyaj tnum scyetz tuml e'chk
pstorbil cyak'un yi e' xonl Zabulon. Yi e'chk
tnuma'tz i'tz: Jocneam tu Carta, 35 tu Dimna, nin
yi tnum Naalal. 36 Ncha'tz ak'lij cyajt tnum tuml yi
pstorbil yi at chicwent yi e' xonl Rubén. Yi e'chk
tnuma'tz i'tz: Beser tu Jahaza, 37 tu Cademot, nin
yi tnum Mefaat. Ya'stzun yi cyaj tnum yi ak'ljj
scyetz. 38 Ncha'tz ak'lij cyajt tnum yi at chicwent

yie' xonl Gad. Yi e'chk tnuma'tz i'tz: Ramot, yi at
cwent Galaad, nin yi na xcon tetz colbil ib, tu yi
tnum Mahanaim, 39 tu Hesbon, nin yi tnum Jazer.
Ya'stzun yi cyajt tnuma'tz yi ak'lij scyetz tuml yi
e'chk pstorbil. 40 Coblaj tzun tnum ak'lij scyetz yi
e' xonl Merari. Ya'stzun yi e' xonl Levi yi wi'tzbil
tlen tele'n yi cyetz chi'ama'l.

41Yi tajlal tnum yi cyetzaj yi e' xonl Levi Xchixo'l
cyakil yi mas xonl Israel i'tz ca'wunak wajxak
tnum. Cyakil yi e'chk tnuma'tz at len cu'n pstorbil
cyawun solte'j. 42 Apartchk len atit yi jujun tnum.
Nin at len ama'l tetz pstorbil te'j.

43 Ya'stzun bantz, yi tk'ol Kataj Ryos cyakil yi
e'chkama'lscyetzyie'xonlIsrael. Ninyiama'la'tz,
ya'stzun yi suki'nt ta'n scyetz yi e' chimam chite'.
Cyetzaj yi e'chk ama'la'tz, nin e' naje' swutz.

44 El cu'n tzun Kataj Ryos te yi yol yi suki'nt ta'n,
ninjal tzatzin paz Xchixo'l. Ma yi chicontr, quinin e’
nimsaj chic'u'l tan oyintzi' scye'j, na Kataj Ryos oc
tan quich'eye'n tan chixcyewe'n scye'j. 45Qui'c nin
jun yol yi alijt cyen tan Kataj Ryos yi qui'k el cu'n
te'j. Ma na el cu'n te'j quib yi suki'nt ta'n scyetz yi
e' xonl Israel.

22

Yi cyaje’'n yi e’ xonl Rubén tu yi jun k'uj xonl
Manasés
1Ttzun bantz, yi wi't jatxle'n yi ama'l scyetz yi e’
xonl Israel. Nintzun Xchak Josué yi e' xonl Rubén,
tu yi e' xonl Gad, tu yi jun k'u'j xonl Manasés
yi cob elnake’, yi nsken bixe' tan chinajewe'n le
ama'l jalaj cy'en yi a' Jordan. 2 Itzun taltz scyetz:
“Ma jalu', yi axwok itetz, ja bin iban tane'n yi alijt

cyen tak'un Moisés yi Xchakum Ryos. Ncha'tz ja
cxo'cwok jak' wetz inca'wl. 3 Ej, nin quinin nke'l
te ic'u'l yi o' ixonl, na atixe't nin tan kuch'eye'n.
Nin tan tu' yi ya'tz itanenwok na cxtzanwok tan
banle'n tane'n yi ca'wl Kataj Ryos. 4 Ma jalu', ja el
cu'n Kataj te yi yol yi suknak. Ej, nin na katzatzin,
na ja kacambaj yi ketz ka'ama'l. TyoXtu' tzitetz
tan kuch'eye'n. Ma jalu', ba'n bin cxa'jtwok le
itetz i ama'l, yi at jalaj icy'en a' Jordan, yi tak'nak
Moisés, yi Xchakum Ryos tzitetz.* 5 Ntin na waj
yil tzinna'wsaj tzitetz, yi quil tz'el te ic'u'l yi ca'wl
yi talnak Moisés sketz. Je yi ca'wle'j: ‘Tajwe'n
tzilok'wok yi Kataj yi kaRyosil. Xomenwok te yi
tetz tajbil. Banwok tane'n yi tetz ca'wl, nin tajwe'n
xconwok tetz i' tetz cu'n italma’, nin tetz cu'n
ichamil,’ ” stzun Josué ban scyetz.

6Yi wi't tlol Josué yi xtxolbile'j scyetz, nintzun
tak'i' banl squibaj. Ej nin e'jatx quibtz. Nintzun e’
ajtz le cyetz chi'ama'l.

7Na yi e' xonl Manasés, cob e' el. Atjun k'u'jyi
cho'n tk'ol Moisés yi cyetz chiluwar le ama'l cwent
Basan. Ma yi junt k'u'j, cho'n tk'ol Josué chi'ama'l
jalajicy' tzaj yia' Jordan. Yintaxk cha'j, nintzun tal
Josué scyetzyibajxk'u'jyiatchi'ama'ljalajcy'enyi
a'Jordan: 8 “Ma jalu', ba'n cxa'jleitetziama'l. Ba'n
tzicy'ajwok nin e'chk awun tu e'chk oro, tu sakal,
tu brons, tu e'chk balaj ch'ich’, tu balaj be'chok yi
ja icambaj scye'j e' kacontr. Nin ba'n tzitak'wok
mu'X scyetz e'ixonl yi ate' cyen,” stzun Josué bantz
scyetz.

9 Ya'stzun bantz yi chijatxol quib yi e' xonl

* 22:4 Nm 32:20-32; Jos 1:12-15.

Rubén, Gad tu yi jun k'u'j xonl Manasés, scyuch' yi
e' mas chixonl yi ate' le ama'l Silé cwent Canadn.
Cho'n cyaje'n Galaad, na ya'stzun cyetz chi'ama'l
chi yi talnak Ryos tetz Moisés.

10Ttzun bantz, yi cyopone'nyie'xonl Rubén, Gad
tu Manasés stzi' a' Jordan cwent Canadan, nintzun
e' oc tan banle'n jun k'ajbil. 11 Topone'n tzun
stziblal Xchiwi' yi e' mas xonl Israel, yi nsken bnix
jun patbil tx'ixwatz cyak'un yi e' xonl Rubén tu
yi e' xonl Gad tu yi jun k'u'j xonl Manasés tzi
yi a' Jorddn cwent Canaan. 12 Yi quibital yi e'
xonl Israel yi xtxolbila'tz, nintzun e' mol quibtz le
ama'l Silo, nintzun klo' e' bentz tan oyintzi' scye'j.
13 Poro bajx tzun e' bene'n cobox yajtz cya'n, tan
yol scyetz yi e'a'tz yi ate' le ama'l Galaad yi at
jalaj cy'en Jorddn. 14 Bene'n tzun Finees yi cy'ajl
Eleazar yi pale', scyuch'lajuj wi' banl wi' yi e' xonl
Israel. Jujun tzun wi'tz ajcaw bentz te yi jujun k'u'j
e'. 15Yi cyopone'n scye'j yi e' xonl Rubén, Gad, tu
yi junt k'u'j xonl Manasés yi ate' le ama'l Galaad,
nintzun cyaltz:

16 —E'u' katanum yi e'u' xonl Israel. Ja ku'l
tan yol scyeru' tan chibi' yi e' mas tanum Ryos.
¢Mbi tzun 1 ila'tz yi xtxolbile'j yi na chitzanu'
tan banle'n? ¢Nk'e'tz pe' telse'n K'ej yi kaRyosil
na chibanu'? ¢Nxac mme'l chijatxol quibu' te
mero kaRyosil? ;Mbi xac na chitzanu' tan banle'n
junt patbil chitx'ixwatzu'? Na tan yi xtxolbile'j
na chitzanu' tan telse'n k'ej Ryos. 17 Qui'c pe
chiwutzu' te'j yi nimix cunin kil kajuch swutz
Ryos. Nin tan yi e'chk kila'tz nimix cunin kaxonl

chiquim tan paj.T 18 Poro yi e' cyeru' na chitzanu'
tan pajle'n junt tir yi ca'wl Ryos. Ej nin yi ko ja wi't
el chixajsal quibu' te Ryos, tz'ul kacaws kacyakil
cu'n. 19 Ma jalu', yi ko wi'nin ilc'ol tul yi ama'l
kale nchopone'tu', or bin cha'jku’ tan najewe'n
skaxo'l, kale atit yi ca'l Ryos yi mantial tu'. Mas
balaj yil cha'ju’, nin yil cyetzaju' mu'X cyeru' te yi
ama'l kale najlcho't ketz. Na qui na kaj yil chipaju’
ca'wl Ryos tan yi junt patbil chitx'ixwatzu'. Na
ko ya'tz chibanu', sjalok ketz kil swutz Ryos, nin
sjalok oyintzi' skaxo'l. Cha'stzun te qui na kaj yil
chibanu' junt patbil chitx'ixwatzu', na at nin jun
skaxo'l. 20 Ulk tx'akx Xchic'u'lu' yi Xe'n cu'n banak
Acanyicy'ajl Zera, yi juchul til swutz Ryos. Ja juch
1' til yi saje'n tewal yi e'chk takle'n yi qui'c rmeril
tan tetzal. Poro nk'e'tz Xchuc Acan quim tan paj yi
til. Ma na ja chiquim jun c'oloj,¥ che'ch tzun yi e'
chakuma'tz bantz.

21Yi quibital yi e' xonl Rubén, Gad tu yi jun k'u'j
xonl Manasés yi yola'se'j, nintzun cyaltz scyetz yi
e'wi' banl wi'a'tz:

22 —E'u' kawi' banl wi', sak swutz yi wi'tz Ryos,
yi mas cham swutz alchok ryosil, yi qui na katzan
tan banle'n junt patbil katx'ixwatz tan telse'n k'ej
1', nka tan tele'n kajatxol kib te'j. Ncha'tz nk'e'tz
tan kajatxol kib scyuch'u. Na yi ya'tzk, ja klo'
wi't ke'l cu'n swutz ta'n. 23 Ej, nin jajk bnix ka'n
tan pate'n katx'ixwatz, nka tan koyil e'chk oy
tetz Ryos, nka tan joyle'n kabalajil swutz i', Ryos
tz'ak'on kacaws. 24 Poro yi mero bintzi i'tz, yi
ja bnix yi jun k'ajbila'tz ka'n tan na'wse'n scyetz

T 22:17 Nm25:19. T 22:20 jos 7:1-26.

yi e' kanitxa' tzantzaj. Na ko tzun Icyal yi €'
chinitxajilu' scyetz yi e' ketz kanitxa": “Yi axwok
itetz, qui'c itocle'n te yi ketz Kataj yi kaRyosil yi o'
xonl Israel. 25 Na cyajnak cyen tk'ol Ryos yi tzanla'
Jordan tetz jatxbil kaxo'l tzituch'wok. Cha'stzun te
qui'c itocle'n te Kataj.

”Ej, nin ko ya'tz chiban yi chinitxa'u' scye'j yi e’
ketz, tz'elepon tzun Kataj te chic'u'l yi e' ketz kan-
itxa'. 26 Cha'stzun te ja katxum tan banle'n yi jun
k'ajbila'tz. Poro nk'e'tz tan pate'n jun katx'ixwatz
tibaj, nka tan toye'n e'chk oy tetz Ryos. 27 Ma na
ja bnix ka'n tetz tu' jun techl skaxo'l scyuch'u’, nin
Xchixo'l yi kaxonl tzantzaj. Ej, nin ja bnix ka'n tan
qui cyalol yi chixonlu' tzantzaj, yi qui'c cyocle'n
yi e' ketz kaxonl te Kataj Ryos. Ncha'tz ja bnix
ka'n tan Xchajle'n yi ncha'tz o', ba'n kopon Xchixo'lu'
tan tak'le'n katx'ixwatz tetz Ryos tan jale'n cuybil
kapaj. Ej, nin tan kabansal kib tuch'i'. 28 Ej, nin
ncha'tz, ja bnix yijun k'ajbila'tz kak'un, na ko tzun
tz'a'lchij yi qui'c kocle'n ketz scyuch' e' kaxonl te
Kataj, ba'n tzun kaltz scyetz: ‘Chixmayninu' yi jun
k'ajbile’j, yi bnixnak cyen cyak'un yi e' kamam
kate'. Ya'stzun teblal yi jun patbil katx'ixwatz yi
at swutz Ryos kale atit yi tetz ca'l. Nin nk'e'tz tetz
patbil katx'ixwatz yi bnixnak cyen cyak'un, ma
na i'tz tan xcone'n tetz jun techl skaxo'l scyuch'u'
yi junit kaRyosil.” 29 Ryos tz'ak'on kacaws kol
kapaj yi ca'wli', na qui na kaj yil kaban junt patbil
katx'ixwatz apart swutz yi jun yi at kale atit yi ca'l
1',” che'ch tzun yi e’ xonl Rubén tu Gad bantz.

30 Itzun yi quibital yi e' bajxom scyetz yi e' xonl
Israel tu Finees yi pale’, tu yi chibajxom yi jujun
k'u'jxonlIsrael yi mbi cu'n cyal yi xonl Rubén, Gad

tu Manasés, nintzun e' tzatzin te'j. 3! Itzun tal yi
pale’ Finees yi cy'ajl Eleazar:

—Ma jalu', na el katxum tetz yi ba'n atit, nin
xomijwi'Ryos ske'j. Na quina chitzanu' tan telse'n
k'ej 1'. Ja bin kaclax tk'ab yi kacaws yi ja klo' tak’
Ryos, yijak chipaju’ ca'wli'.

32 Yi wi't baje'n yi xtxolbile'j, nintzun e' jatx
quibtz. Nin e' aj tzaj cyetz Finees scyuch' yi e' mas
ajcaw le chi'ama'l kale ate't yi e' mas chixonl. Yi
cyopone'n, nintzun e' oc tan xtxole'n scyetz yi mbi
cu'n cyal yi e' xonl Rubén, Gad tu Manasés. 33Yi
quibital yi e' mas, nintzun e' tzatzintz te'j, nin e’
octz tan tak'le'n chik'ajsbil tetz Ryos. Nin jetza'tz
qui't e' oc tan oyintzi', nin tan majle'n yi chi'ama'l
yi e' xonl Rubén, Gad tu Manasés.

34Ma yi e' xonl Rubén, Gad tu Manasés, nintzun
oc yi bi' yi jun k'ajbila'tz cya'n tetz Ed. Yi na
elepont i'tz: “Jun techl tetz ketz yi Jehova i' Kataj
yi kaRyosil.”

23

Yijilone'n Josué scyetz cyakil yi e' xonl Israel

1 Itzun bantz, te yi nsken el nimix tiemp yi
jale'nix tzatzin paz Xchixo'l yi e' xonl Israel scyuch'’
yi e' chicontr, nin yi nsken tijin c'u'l Josué,
Znintzun e' Xchak i' cyakil yi e' xonl Israel, scyuch'
yi e' wi' banl wi', scyuch' yi e' ajcaw, scyuch' yi e'
pujul xtisya', nin scyuch' yi cyajcawil yi e' sanlar.
Ej, itzun yi chimolol quib nintzun taltz scyetz:

“Yiin wetz, ja chintijin, nin txant tan inquime'n.
3Jaitilwokyi e'chk takle'n yi mban Kataj scye'jyie'
kacontr, nai' mmo'ctan oyintzi' scye'j, tan tk'oli' yi

chi'ama'l sketz. 4Ej, nin in nchinjatxon cu'n cyakil
yi e'chk ama'la'tz tziwutz tetz i herens scyuch’
ixonl. TX'ilu'n cu'n oc te'j yi woque'n tan jatxle'n.
Ej, nin nk'e'tz ntin ncu' injatxol yi e'chk ama'la'tz
yi nsken ketzaj, ma na ncha'tz yi e'chk ama'l yi
txe'n ketzaj. Cyakil yi e'chk ama'la'tz, na jop yi
ama'l yi na xe't nin te yi a' Jordan, jalen tzi mar
Mediterraneo yi at toque'n tzi'n. > Ma jalu', Kataj
Ryos tz'ocopon tan chilaje'n len yi e' yi najlche’
swutzak yi e'chk ama'la'tz. Nin tzitetzaje'wok yi
chi'ama'l quib yi suki'nt sketz tan kaRyosil yi cawl
ketz. 6 Nque'n binwok il tan banle'n tanen yi
tetz ley yi tz'iba'nt cyen tan Moisés. Xomenwok
te'j quib yi na tal. Quil tzijatx len itib mu'X tal
te'j. 7 Quil cxomwok te cyajtza'kl yi e' awer nak
yi e' cyaj cyen tzixo'lwok. Quil tzitak' k'ej yi cyetz
chiryosil. Nin quil cxo'cwok jak' chica'wl. Nin quil
tzitalwok chibi'. Quil tzisukwok jun iyol tan chibi'
e'chk chiryosila'tz. 8 Ma na ilenin xomenwok te yi
tajbil yi kaRyosil yi cawl ketz. Xomenwok te'j, chi
isajle'nix tunintz. 9 Na ja itil, yi tan yi tetz porer ja
che'l lajul yi e' taw yi e'chk Imak tnuma'tz, yi chin
cham nin e'. Nin sajle'n tunintz, cya'l jun jak xcye'
tzite'jwok. 10Na tan alchok jun tzitetzwok xcye' yi
juna'tz tan chilaje'n len jun mil icontr.™ Na yi Kataj
yi cawl Ketz, i' tz'ocopon tan oyintzi' tetz ixel,t chi
suki'nt ta'n.

11 ”Q'uicy'lej binwok itib te yab ajtza'’kl. Nin
lok'wok yi Kataj Ryos yi ajcaw ske'j. 12 Na ko quil
tziq'uicy'lej itib, nin kol cxomwok te cyajtza'kl yi
e' awer nak yi ate' tzixo'l, nin kol tzitok'bej itib

* 23:10 Dt 32:30. T 23:10 Dt 3:22.

scyuch'e'xna'n yi awer naka'tz, 13jun cu'n yol quil
che' lajlen Ryos yi e' wunaka'tz tzixo'lwok. Ma na

chixconk tan tan i' tan ixite'n. Na chixconk chi
jun leb, nka jun tramp ta'n, tan icu'senwok. Nin

chixconk ta'n, tan ibuchle'n. Na ni'cu'n Xchibne'
tzite'j chi na ban jun tx'i'x le kawutz. Ya'stzun
sbajok tzite'j. Jalen cu'n yil cxsotzwok icyakil cu'n
swutz yi balaj ama'le'j yi ja tak' Kataj Ryos tzitetz.

14”Ma yi in wetz txant tan waje'n wetz Xchixo'l
alma'. Poro te yi ntaxk na'j, tajwe'n yil cxo'c il
tan xtxumle'n cyakil yi xtxolbil yi ja bnix tan Ryos
ske'j. Na ja el cu'n I' tej cyakil quib yi suki'nt
ta'n sketz. Nin qui'c nin ]un yol i' yi qui'k mme'l
cu'n te'j. Siquier nink mu'X y1 qui'k mme'l k'ab
i' te'j. 15 Poro chi yi mme'l cu'n Ryos te yi e'chk
takle'n balaj yi suki'nt ta'n sketz, cho'n nin sbne'
-tz tan tak'le'n kacaws chi yi talnak i'. Stk'e'i
kacaws, jalen cun yi cyal jun lcyaj cyen swutz
yi balaj ama'le'j yi ja wi't tak' i' tzitetz. 16 Na ko
quil cxe'lwok cu'n te yiiyol yiisuknak tetz, nin kol
cxbenwok tan chic'u'laje'n e'chk ryos yi banij tu'
tane'n, nin kol cxmeje' cu'nwok Xchiwutz yi e'chk
ryosa'tz, jun cu'n yol jepon lajp wi' Kataj tzite'j, jun
cu'n yol cxsotzokwok swutz yi jun balaj ama'le’j yi
jatak'i' tzitetz.”

24

Yi chijatxol quib Josué scyuch' yi e’ mas xonl
Israel
1 Itzun bantz, nintzun Xchak Josué cyakil yi
e' xonl Israel tan cyule'n te'j le ama'l Siquem.
Nintzun ben mantar tan chichakle'n yi e' wi' banl
wi' scyuch' e' mas wi'tz ajcaw, scyuch' yi e' juez,

scyuch' yi e' cyajcawil yi e' sanlar. 2 Yi chimolol
quib, nintzun tal i' scyetz:

—E'u’ intanum, je yol yi kaRyosile'j: “TenXchan
yi e' imam ite', yi Taré tu yi e' cy'ajl, yi Abraham
tu Nacor, cho'n cya'te'n tzi tzanla' Eufrates, nin
ocnake' tan chic'u'laje'n e'chk chiryosil yi apart.”
3 Poro nin je' intxa'ol yi Abraham, te yi najljj i'
tzi tzanla'a'tz, nin ja saj incy'al tzone'j le ama'l
Canaan. Ja je' impuc'salf yi xonl i, nin ja jal yi
bajx cy'ajl i' wa'n yi na bi'aj Isaac.tf 4 Ma tetz
Isaac, ja wak' cob cy'ajl i' yi i'tz Jacow nin Esat.$§
Nintzun wak' yi wi'wtz Seir® tetz Esau tan na-
jewen swutz. Ma tetz Jacow scyuch' yi e' xonl,
cho'n tzun chibene'ntz Egipto.T 5 Cho'n ate'-tz
Egipto yi e’ bene'n inchakol Moisés tu Aaron tan
chicolpene’l tzaj. Nin ja chilo'on yi e' aj Egipto
wan. Tircu'n e' quime'n yi bajx chicy'ajl wa'n.
Kalena's tzun cyele'n liwr yi e' itaj itxu'¥ 6 Yi
cyele'n tzaj Egipto, nin yi cyopone'n tzi Cyak Mar,
nintzun e' saj xomok yi e' sanlar cwent Egipto tan
chitz'amle'n klo'. Yi e’ sanlara'tz cy'a'n len e'chk
care't tu chej cya'n tetz oyintzi'. 7 Cyoque'n tzun
yi e' itaj tan jakle'n Xch'eybil cyetz swetz. Cwe'n
tzun jun chin tz'o'tz wa'n Xchixo'l, scyuch' yi e' aj
Egiptoja'tz. Nintzun saj inkojol yi mar squibaj yi
e' aj Egipto. Ej, nin sak cu'n tziwutzwok yi mbi
mbajij scye'j.§

”Ej, nin ncha'tz, nim tiemp ncxonwok tul yi

* 24:2 Gn11:27. T 24:3 Gn12:19. § 24:3 gn21:1-3. § 2424
Gn25:24-26. © 24:4 Gn36:8;Dt2:5. T 24:4 Gn46:1-7. L 24:5
Ex3:1—12:42. S 24:7 Ex14:1-31.

ama'l tz'inunin tu', 8jalen cu'n yi ncxu'lwok swutz
yi chi'ama'l yi e' amorreo yi ate' swutz len yi
tzanla' Jordan. Yi e' wunaka'tz ja cho'c tan oy-
intzi' tzite'j, poro ja wak' ama'l tzitetz tan ix-
cyewe'n scye'j, nin tan itetzal yi cyetz chi'ama'l,”
na ja chimbajxij tziwutzwok tan chixite'n cu'n.
9 Ncha'tz ban Balac, yi cy'ajl Zipor, chireyil yi
e' aj Moab. Nin oc tan oyintzi' tzite'j. Nin oc
chiyol tu Balaam, yi cy'ajl Beor tan icunse'n klo'.
10 Poro quinin wak' ama'l tetz, ma na ja wak'

ibanl. Nin ala' tir nxclaxwok wan.t 11 Icy'e'n tzaj

tzun ibanwok wi tzanla' Jordan,f nin ja cxu'lwok
jalen Jerico, nin yi e' aj Jericoja'tz e' oc tan oyintzi'
tzite'j, poro ja wak' ama'l tzitetz tan ixcyewe'n
scye'j. Ncha'tz ja wak' ama'l tzitetz tan ixcyewe'n
scye'j yi e' amorreo, scyuch' yi e' ferezeo, scyuch'
yi e' aj Canadn, scyuch' yi e' hitita, scyuch' yi e’
gergeseo, scyuch' yi e' heveo, nin yi e' jebuseo.
12Mayi e' amorreo scyuch' yi chireyil, ja che'l ojk
tan xo'w, na ja chixcon jun c'oloj xux wak'un tan
chilaje'n len. Cha'stzun te quinin xcon yi ima'cl
tetz oyintzi', ma na in nchilajun len. 13 Cha'stzun
tein mmak'on yi e'chk balaj cojbil tzitetz yi quinin
ncxak'ujwok tan banle'n ba'n tetz. Nin ncha'tz yi
e'chk balaj thum in mmak'on tzitetz. Ej, nin yi
balaj tx'otx' kale atixe't jalu', kale atit winin uva
tu oliw, nk'e'tz axwok awal tetz. Poro in mmak'on
tzitetz,” stzun Ryos bantz, chij Josué scyetz yi e’
xonl Israel. 14 Ncha'tz tal Josué scyetz:
—~Cha'stzun te e'u’ intanum, cyekeu' Xchi' Ryos,

* 24:8 Nm21:21-35. T 24:10 Nm22:1—24:25. ¥ 24:11 Jos
3:14-17.

nin chixconku' tetz, tetz cu'n cyalma'u’, nin tetz
cun chichamilu'. Quil cho'cu' tan chic'u'lajen
e'chkryosyiapart, chibanake'yie'kamam kate'yi
ate' tzaj stzi tzanla' Eufrates, nin yi ate' tzaj Egipto.
Ma na mas balaj yil cho'cu’ tan c'u'laje'n yi Kataj
yi kaRyosil. 15 Poro ko qui na cyaju’ chixomu'
te Kataj, ba'n bin chitxa'e'nu' ninin jalcu'n yi na'
scyetz jun chiryosilu' sbne'. Tajwe'n tan bixewe'n
cyanu' kol chixomu' te yi e'chk ryos yi xomnake'
yi e' kamam Kkate' te'j, yi najlche’ tzaj tzi tzanla'
Eufrates, nko na cyaju’' chixomu' te chiryosil yi
e' amorreo yi ate' tzone'j. Chin tajwe'n cunin yil
chitxa'e'nu'. Poroyiin wetz, tuyiinnajal kaxomok
te Kataj, nin skabne' tane'n yi tetz tajbil, chij Josué
bantz scyetz yi e' xonl Israel.

16 —Qui'. Quil kak' ama'l te yi xtxolbile'’j, yi
nink kilcyen yi Kataj yi kaRyosil tan kaxome'n te
junt ryos. 17 Na yi Kataj yi kaRyosil, i' o' elsan
tzaj scyuch' yi e' kamam kate' jak' chica'wl yi e’ aj
Egipto, yi ocnake' tan kabuchle'n. Nin ja Xchaji' yi
e'chk balaj milawr sketz. Ncha'tz, ja ko' q'uicy'lej
i' te yi nkaxom tzaj Xchixo'l yi ' mas wunak. 18 Ej,
nin ncha'tz ja che'l lajul i' cyakil yi e' kacontr yi
ate' skawutz, scyuch' yi e' amorreo, yi tawbe'n yi
ama'le’j yi ato' swutz. Kaxomok bin te Kataj na i’
kaRyosil, che'ch bantz.

19 Poro nintzun tal Josué scyetz:

—~Qui'c 1o’ rmeril tan ixome'n te Kataj, na chin
xXan nin i, nin na je' swutz i' yi qui na cho'cu’
c'ulutxum jak' ca'wl i', nin yi na chijuchu’ quilu'.§
20 Kol quil cyenu' Kataj tan chixome'nu' te junt

§ 24:19 1Jn 1:8-10; 5:18.

ryos, jun cun yol tz'ul chicawsu' tan. Xche'lk
cu'nu' swutz. Qui'c na ban ko nsken Xchaj i' yi banl
scyeru', stzun Josué scyetz.

21 —Qui'c rmeril tan kabnol yi xtxolbila'tz, na
yi o' ketz skaxomok te Kataj yi kaRyosil, che'ch
bantz.

22_—F'te'nu' stiw te yi chiyolu'yija wi't chisuku’,
yi chixomoku' te Kataj, stzun Josué scyetz.

—~Qui'c na ban, o' stiw te kayol, che'ch bantz.

23 —Kao ya'tz, chij Josué scyetz chicy'ajlen binu'
yie'chk chiryosilu'yiatscyuch'u'. Nin chixomoku'
te Kataj. Chibne'u' tajbil i' tetz cu'n cyalma'u', nai'
yi kaRyosil yi o' xonl Israel, stzun Josué bantz.

24 —Yi o' ketz kocopon jak' ca'wl Kataj. Nin
kocopon tan banle'n yi tajbil i' tetz cu'n kalma',
che'ch bantz chicyakil.

Yibnixe'n jun trat tu Kataj Ryos

25 Ta'ste'nin le ama'la'tz, nin ite'n nin Kk'eja'tz,
bnix jun chitrat Josué scyuch' yi e' mas xonl Israel
swutz Ryos. Nin tal Josué e'chk ca'wl tu e'chk ley
scyetz. 26 Cho'n tzun cwe'n stz'ibal cyakil yi e'chk
ca'wla'tz tul yi liwr kale atit yi e'chk ca'wl Ryos.
Ncha'tz nin je' xtxicbal Josué jun chin wutzile'n
c'ub tzak' yi jun wi' bakch yi at xlaj yi ama'l yi
wi'nin xanil. 27 Nintzun taltz scyetz cyakil yi €'
xonl Israel:

—E'u’ intanum, yi jun c'ube’j, xconk sketz tetz
jun techl, nin tetz stiw te cyakil yi mbi ntal Kataj
sketz. I'tz jun stiw sbne' tan qui chisubulu' Ryos,
nin tan cyelen cunu' te yi chiyolu' yi ja wi't
chisuku' tetz, stzun Josué scyetz.

28 Cawune'nin tzun Josué tan cyajen lakak
chi'ama'l.

Yi quime'n Josué
(Jue 2.6-10)

29 Le coboxt k'ej yi wi't baje'n yi xtxolbila'tz,
quime'n nin tzun ban tetz Josué yi Xchakum Ryos.
Yi Josuéja'tz, i' cy'ajl Nun. Ej, nin at i' tul jun cient
tulajuj yob yi quime'n. 30 Cho'n tzun mukxeni'-tz
leyitetzama'lyiat Timnat-sera, yi at wi'wtz cwent
yi chi'ama'l yi e' xonl Efrain. Yi ama'la'tz cho'n at
xlaje'n yi wi'wtz Gaas.

31Teyiitz' tzaj Josué, cyakil cu'n yi e' xonl Israel
e' xom te yi ca'wl Kataj. Ej nin ncha'tz, te yi nsken
quimi', e'xome't te yi ca'wl Kataj, na itz'e't yi e' wi'
banlwi',yie'yii'lon tetz yi e’chk milawr yi banak
Ryos scye'j.

32 Ma yi wankil yi kK'ajtzun Xep, yi saj chicy'al
yi e' xonl Israel Egipto, cho'n mukxe'ntz le ama'l
Siquem. Yijun ama'la'tz i'tz yi lok'nak yi k'ajtzun
taj 1, yi Jacow, tan jun cient piX sakal. Cho'n lok'ol
i' scyetz yi e' cy'ajl Hamor™ yi taj Siquem. Poro
yi tele'n tiemp, cho'n cyaje'n cyen yi jun ama'la'tz
Xchik'ab yi e' xonl Xep.

Yiquime'n Eleazar yipale’

33 Ncha'tz quim Eleazar yi cy'ajl Aarén. Cho'n
tzun mukxe'n cyen i'-tz le xtx'otx' Finees, yi cy'ajl
1. Cho'n at yi jun ama'la'tz wi'wtz kale najlche't yi
e' xonl Efrain.

* 24:32 Gn 33:19; Jn 4:5; Hch 7:16.

